
ԲԿԳ մրցանակաբաշխություն 2015

«Հանրային ծառայությունների բարելավումը Բաց կառավարման սկզբունքների գործածմամբ»

Հայաստանի հանրապետության կողմից ներկայացվելիք առաջարկները


ՀՀ արտաքին գործերի նախարարություն
ԱԳՆ հյուպատոսական վարչությունը յուրաքանչյուր աշխատանքային օր կատարում է քաղաքացիների ընդունելություն: Մասնավորապես, յուրաքանչյուր աշխատանքային օր` ժամը 10:00-12:00 ընկած ժամանակահատվածում հյուպատոսական վարչության միգրացիայի բաժնի աշխատակիցներն ընդունում  են ՀՀ վերադարձի վկայականներ ստանալու հարցումներ այն քաղաքացիներից, ովքեր գտնվում են այնպիսի պետությունում կամ վայրում, որտեղից հնարավոր չէ կամ դժվար է դիմել հյուպատոսական հիմնարկ, ինչպես նաև մկրտության վկայականները ՀՀ ԱԳՆ հյուպատոսական վարչության կնիքով հաստատելու դիմումներ, տրամադրում են օտարերկրյա պետություններ ներկայացնելու համար ՀՀ տարածքում դատվածության և հետախուզման առկայության վերաբերյալ  տեղեկանքներ, կատարում են կրթության ոլորտին վերաբերող փաստաթղթերի վավերացում:  

Վարչության արտոնագրային բաժնի աշխատակիցները յուրաքանչյուր աշխատանքային օր` ժամը 14:00-16:00 ընկած ժամանակահատվածում իրավաբանական անձանցից ընդունում են ՀՀ մուտքի արտոնագրերի տրամադրման դիմումներ, իսկ 09:00-17:00-ին` իրավական բաժնի աշխատակիցներն ընդունում են վարչության իրավասությանը վերաբերող դիմումներ և բողոքներ:
Հայտնում ենք նաև, որ ԲԿԳ հայաստանյան գործողությունների առաջին ծրագիրը, որի մշակման աշխատանքները համադրել է արտաքին գործերի նախարարությունը, պարունակել է «Էլեկտրոնային համակարգի ներդրում հյուպատոսական ծառայությունների մատուցման համար» պարտավորությունը, որը կատարվել է: ԲԿԳ երկրորդ գործողությունների ծրագիրը (Կառավարության կողմից հաստատվել է 2014 թ. օգոստոսի 8-ին) արտաքին գործերի նախարարության վարույթում գտնվող պարտավորություններ չի պարունակում:
Արտաքին գործերի նախարարությունում գործում է «թեժ գիծ», որի միջոցով՝ հեռախոսակապով կամ էլեկտրոնային փոստով, քաղաքացիները կարող են առաջարկություններ, դիմումներ և բողոքներ ներկայացնել. դրանց պատասխանելու ժամկետը երեք աշխատանքային օր է: «Թեժ գծի» գործունեության բարելավման նպատակով՝ ՀՀ ԱԳ նախարարի 2014թ. նոյեմբերի 3-ի թիվ 2243-Ա հրամանով հաստատվել է հատուկ Կարգ:
ՀՀ աշխատանքի և սոցիալական հարցերի նախարարություն

ՏԵՂԵԿԱՏՎՈՒԹՅՈՒՆ

հանրային ծառայությունների բարելավման ոլորտում ՀՀ աշխատանքի և սոցիալական հարցերի նախարարության կողմից  իրականացված  աշխատանքների և ծրագրերի վերաբերյալ

1. ՀՀ աշխատանքի և սոցիալական հարցերի նախարարության (այսուհետ՝ ՀՀ ԱՍՀՆ)

պաշտոնական վեբկայք (www.mlsa.am), որի միջոցով քաղաքացիներին մատուցվում են հետևյալ ծառայությունները՝

· Սոցիալական պաշտպանության ոլորտի վերաբերյալ տեղեկատվության տրամադրում, այդ թվում՝ ոլորտի օրենսդրությունը, հիմնախնդիրները, ենթակառուցվածքը, վիճակագրությունը և այլն։ 

· Էլեկտրոնային ընդունարան, որը տալիս է էլեկտրոնային դիմում ուղարկելու և առցանց հերթագրվելու հնարավորություն։

· ՀՀ ԱՍՀՆ ընդունարանի, փոստի կամ էլեկտրոնային ընդունարանի, ինչպես նաև  համալիր սոցիալական ծառայությունների տարածքային կենտրոնների միջոցով ներկայացրած դիմումների ընթացքին առցանց հետևելու հնարավորության ընձեռում։ 

· Իրավական ակտերի նախագծերի հանրային քննարկման հնարավորության ընձեռում։

· Ավանդատուների ամփոփ ցուցակում և վիճահարույց ցուցակում առկա տվյալների որոնում սոցիալական ապահովության քարտի հիման վրա։

· Նպաստ, հրատապ օգնություն կամ սոցիալական նպաստ ստացող ընտանիքների ցուցակների դիտման հնարավորության ընձեռում: 

· Տեղեկատվության տրամադրում ՀՀ ԱՍՀՆ աշխատակազմում առկա թափուր աշխատատեղերի, պաշտոնի անձնագրերի, ատեստավորման հարցաշարերի և թափուր պաշտոններում նշանակվածների վերաբերյալ։

· Սոցիալական պաշտպանության ոլորտում տեղի ունեցած իրադարձությունների, միջոցառումների և նորությունների վերաբերյալ տեղեկատվության, այդ թվում՝ տեսանյութերի դիտման հնարավորություն:

· ՀՀ ԱՍՀՆ կառուցվածքային, առանձնացված ստորաբաժանումների և նրանց տարածքային կենտրոնների, ՊՈԱԿ-ների վերաբերյալ տեղեկատվության ստացում:

· Տեղեկատվության տրամադրում սոցիալական փաթեթի վերաբերյալ: 

· Հետադարձ կապի ապահովում։
2. ՀՀ ԱՍՀՆ Զբաղվածության պետական գործակալության պաշտոնական վեբկայք (www.employment.am), որի միջոցով քաղաքացիներին մատուցվում են հետևյալ ծառայությունները՝

Աշխատանք փնտրողներին`

· ընդամենը մի քանի րոպեում առցանց գրանցվել վեբկայքում,

· տեղադրել իրենց ռեզյումեն,

· ստեղծել նոր ռեզյումե առցանց ռեժիմով, 

· կատարել փոփոխություններ արդեն տեղադրած ռեզյումեում 

· դիմել թափուր աշխատատեղերի համար,

· ծանոթանալ վեբկայքում առկա տեղեկատվությանը և նորություններին,

· էլ. փոստի միջոցով ստանալ համակարգում առկա իր պահանջներին համապատասխան աշխատանքի վերաբերյալ տեղեկատվություն,

· ստանալ խորհրդատվություն` աշխատանք փնտրելու հնարավորությունների վերաբերյալ: 
Գործատուներին` 

· ընդամենը մի քանի րոպեում գրանցվել վեբկայքում,

· տեղադրել թափուր աշխատատեղի վերաբերյալ հայտարարություն, 

· կատարել փոփոխություններ արդեն տեղադրված թափուր աշխատատեղերի վերաբերյալ հայտարարություններում,

· էլ. փոստի միջոցով ստանալ համակարգում առկա իր պահանջներին համապատասխան աշխատուժի վերաբերյալ տեղեկատվություն, 

· ծանոթանալ վեբկայքում առկա տեղեկատվությանը և նորություններին,

· ստանալ խորհրդատվություն` արագ մասնագետներ գտնելու, զբաղվածության օրենսդրության և աշխատաշուկայի իրավիճակի վերաբերյալ:

Վեբկայքում կարելի է ծանոթանալ. 

· ՀՀ աշխատաշուկային,

· Բնակչության զբաղվածության կարգավորման պետական ծրագրերին, 

· Զբաղվածության պետական ծառայության կողմից մատուցվող ծառայություններին,

· Հայաստանում գործող գործատուներին, նրանց մոտ առկա և սպասվող թափուր աշխատատեղերին, 

· Զբաղվածության  օրենսդրությանը,
· Միջազգային համագործակցության շրջանակներում իրականացվող ծրագրերին, 

· Զբաղվածության պետական ծառայության կողմից կազմակերպվող միջոցառումներին:

3. Համալիր սոցիալական ծառայությունների միասնական տեղեկատվական համակարգ, որը բաղկացած է դիմումների միասնական հաշվառման և սոցիալական դեպքի վարման ենթահամակարգերից։
Դիմումների միասնական հաշվառման ենթահամակարգն ավտոմատացնում է համալիր սոցիալական ծառայությունների տարածքային կենտրոններ դիմած քաղաքացիների՝ սոցիալական ոլորտին վերաբերող դիմումների շարժը՝ ապահովելով ինչպես դրանց կատարումը տվյալ տարածքային մարմնի իրավասությունների շրջանակներում, այնպես էլ հնարավորություն տալով դրանք ուղղորդել այլ տարածք։

Սոցիալական դեպքի վարման համակարգն իր մեջ ներառում է սոցիալական բանկը, որը հնարավորություն է տալիս առանց քաղաքացիներից տեղեկանքներ պահանջելու, ինքնաշխատ եղանակով ստանալ տեղեկատվություն ինչպես սոցիալական պաշտպանության ոլորտի, այնպես էլ հարակից տեղեկատվական շտեմարաններից։

Արդյունքում, քաղաքացիները «մեկ պատուհանի» սկզբունքով կարող են օգտվել իրենց հասանելիք սոցիալական ծառայություններից՝ զերծ մնալով ավելորդ քաշքշուկներից ու տարբեր մարմիններ դիմելու անհրաժեշտությունից։

4.  Կարողությունների զարգացման ռեսուրսային կենտրոնը (այսուհետ` Կենտրոն) մեկնարկել է 2014 թվականի ապրիլի 1-ից, ՀՀ կառավարության և ԱՄՆ Միջազգային զարգացման գործակալության համատեղ աջակցությամբ «Աջակցություն ինտեգրված սոցիալական ծառայությունների համակարգի և անձնակազմի կարողությունների զարգացման նոր ՏՏ գործիքների ներդրմանը» ծրագրի երրորդ բաղադրիչի շրջանակներում մշակվել են 2 տեղեկատվական համակարգեր՝
I. Ինտեգրված սոցիալական ծառայությունների տեղեկատվական համակարգ
Համակարգի նպատակը հասարակության լայն շերտերին սոցիալական ոլորտին առնչվող արդյունավետ և ինտեգրված սոցիալական ծառայությունների վերաբերյալ որակյալ տեղեկատվական աջակցության տրամադրումն է: Համակարգը նախատեսված է հասարակության իրազեկվածության մակարդակի բարձրացմանը և ՀՀ սոցիալական ոլորտին առնչվող հարցերի շուրջ համակարգային տեղեկություններ և խորհրդատվություն տալու համար:  Համակարգը նախագծելիս հաշվի է առնվել այն հանգամանքը, որ վերջինիս օգտատերերը լինելու են սոցիալական տարբեր շերտերի պատկանող, տարիքային տարբեր խմբերի, ինչպես նաև տեսողական ու լսողական խնդիրներ ունեցող և առցանց համակարգերից օգտվելու տարբեր մակարդակ ունեցող մարդիկ:  Համակարգի ամբողջ բովանդակությունը եռալեզու է՝ հայերեն, ռուսերեն, անգլերեն: Տեսողական խնդիրներ ունեցող մարդկանց համար կայքում առկա են այցելուի երթևեկը հեշտացնող ՏՏ լուծումներ: Համակարգի հիմնական ծառայություններն են՝
1.
ՀՍԾՏԿ աշխարհագրություն և տեղեկատվություն յուրաքանչյուր գրասենյակի մասին: Ներդրված ՏՏ լուծումների միջոցով համակարգի շահառուն կարող է ստանալ իր բնակության վայրը սպարկող ՀՍԾՏԿ-ի տեղակայման, կոնտակտային տվյալների, և դրա վերաբերյալ այլ մեդիա տեղեկատվություն:

2.
ՀՍԾՏԿ աշխատակիցների կարողությունների և հմտությունների գնահատում: Այցելուն, սպասարկվելով ՀՍԾՏԿ-ում, հնարավորություն ունի տեղեկատվական համակարգի միջոցով գնահատել իրեն սպասարկած ՀՍԾՏԿ աշխատակիցներին:

3.
Կարգավիճակային մենյուն հնարավորություն է տալու այցելուին ըստ իր կարգավիճակի երթևեկել կայքով (օրինակ` գործազուրկ) և, սպառելով իր խնդիրը, գտել իր կարգավիճակին համապատասխան ծառայություններ և այլ տեղեկատվություն:   

4.
Ոլորտային մենյուն տրամադրում է ամբողջական տեղեկատվություն սոցիալական պաշտպանության 4 ոլորտների վերաբերյալ՝ հաշմանդամություն, աշխատանք և զբաղվածություն, կենսաթոշակային ապահովություն, սոցիալական աջակցություն:

5.
Մշտապես առգիծ խորհրդատուի առկայություն՝ այցելուին հակիրճ կողմնորոշելու և ուղղորդելու համար:

6.
Բարի կամք և օգնելու պատրաստակամություն ունեցող անձանց որպես կամավոր աշխատելու հնարավորության ընձեռում:

7.
Տեսողության հետ խնդիր ունեցող անձանց համար նախատեսված բարձրախոս, որի միջոցով այցելուն կտեղեկանա կայքի ընդհանուր բովանդակությանը:

8.
Բոլոր կարգավիճակային մենյուների հակիրճ ձայնագրությունները՝ տեսողության խնդիր ունեցող անձանց մենյուների բովանդակությանը հակիրճ ծանոթացնելու համար:

9.
Սոցիալական աշխատողների հարթակ. սոցիալական ոլորտի աշխատողների մեկ միասնական հարթակ, որը հնարավորություն կընձեռի իրականցնել առցանց քննարկումներ, իրականացնել փորձի փոխանակում:

10.
Դեպքի վարման ներուժ պարունակող  տեղեկատվության հիման վրա դեպքի վարում. այցելուն կարող է ուղարկել իր առցանց դիմումը դեպք վարողին՝ տրամադրելով դեպքի վարումը սկսելու համար առաջնային տեղեկատվությունը:

11.
Սոցիալական և իրավական տերմինների տեղեկատու բառարանի առկայություն, որը պարունակում է սոցիալական ոլորտին առնչվող տերմինների արդի բացատրություններ:

12.
Հաշվարկային գործիքներ:

13.
Իրավական սենյակ, որը բացի օրենսդրությունից շահառուին կտրամադրի նաև առգիծ իրավական խորհրդատվություն:

II.
Գիտելիքների կառավարման և հետազոտական ռեսուրսների համակարգ
Գիտելիքների կառավարման և հետազոտական ռեսուրսների համակարգի տեսլական. մասնագիտական և հետազոտական գիտելիքների զարգացում և տեղեկացվածության բարձրացում:

Գիտելիքների կառավարման և հետազոտական ռեսուրսների համակարգի առաքելություն. տրամադրել ներուժային լսարանին պրոֆեսիոնալ տեղեկատվություն ոլորտի վերաբերյալ, ինչու չէ նաև ինքնազարգացման համար:

Կենտրոնի կողմից մշակվել են գիտելիքների կառավարման և հետազոտական ռեսուրսների երկու համակարգեր`

1. Սոցիալական պաշտպանության ոլորտի մասնագիտական նյութերի էլեկտրոնային գրադարան (այսուհետ՝ էլեկտրոնային գրադարան),

2. Էլեկտրոնային ուսուցման համակարգ:
Էլեկտրոնային գրադարանը նախագծվել է որպես բաց և անվճար համակարգ՝ գրանցման և հեղինակային իրավունքների և կայքից օգտվելու պայմաններին համաձայնության պահանջով: Էլեկտրոնային գրադարանում ներառված են նյութերի հետևյալ կատեգորիաները՝ հայրենական ու արտասահմանյան մասնագիտական գրքեր, գիտավերլուծական հոդվածներ ու հաշվետվություններ, պարբերականներ, զեկույցներ, ՀՀ ԱՍՀ նախարարի կողմից ընդունված և այլ իրավական ակտեր, վիճակագրական ցուցանիշների համակարգ, տեսանյութեր, պրեզենտացիաներ, ուսուցողական մոդուլներ, աշխատանքային նյութեր, ԵՏՄ իրավական փաստաթղթեր, եվրո դիրեկտիվաներ, միջազգային պայմանագրեր: Համակարգի շահառուներն են ՀՀ աշխատանքի և սոցիալական հարցերի նախարարության համակարգի մասնագետները, ուսանողները, հետազոտողները: Էլեկտրոնային գրադարանի հիմանական ՏՏ լուծումներն են՝   

· Վիճակագրական ցուցանիշների կառավարման գործիք. թույլ է տալիս գեներացնել ցանկալի վիճակագրական հաշվետվություններ ինչպես ՀՀ աշխատանքի և սոցիալական ոլորտի ցուցանիշների, այնպես էլ մակրոտնտեսական ցուցանիշների կազմով: 

· Էլեկտրոնային գրադարանում գրանցված օգտատերերի գործիքակազմ. գրանցման ձևի լրացումից հետո գրադարանի ադմինիստրացիան հաշվի ստեղծման հարցման հաստատումից հետո կստեղծվի օգտվողի հաշիվը(օգտվողի գրասեղան): Կենտրոնը էլեկտրոնային գրադարանում գրանցվելուց հետո օգտվողի համար նախագծել է իր սեփական գրասեղանի միջավայրը, իր սեփական «գրապահարանի» (bookshelf) միջավայրը, որտեղ կարող է համալրել իր կողմից ընտրված գրքերը և այլ նյութերը: 

· Անհրաժեշտ նոր նյութեր ստանալու միջավայր. էլեկտրոնային գրադարանը չպետք է սահմանափակվի միայն տեղադրված նյութերով և պետք է իր գրանցված օգտատերերին նոր նյութերի ստացման համար հարցումներ իրականացնելու հնարավորություն ընձեռի:   

Էլեկտրոնային ուսուցման համակարգում ներկայացված են հետևյալ ուսուցման մոդուլները՝
· «Հաշմանդամություն ունեցող անձանց համար հավասար աշխատանքային հնարավորությունների ընձեռում օրենսդրական կարգավորման միջոցով» դասընթացի մոդուլները
· ՀՀ ԱՍՀՆ աշխատակազմի աշխատանքի և զբաղվածության վարչության հետ համատեղ մշակվել են «Զբաղվածության մասին» ՀՀ օրենքի, ՀՀ կառավարության 2014 թվականի ապրիլի 17-ի N 534-Ն որոշմամբ հաստատված «Աշխատանք փնտրող անձի կարիքների գնահատման», «Հարմար աշխատանքի պայմանները բնութագրող չափանիշները», «Աշխատաշուկայում գործազուրկի անմրցունակության որոշարկման» կարգերի ուսուցման մոդուլները:

· Զբաղվածության ոլորտի պետական ակտիվ ծրագրերի վիրտուալ խաղ, որը նախատեսված է զբաղվածության ոլորտի մասնագետների, առավելապես՝ Զբաղվածության պետական գործակալության տարածքային կենտրոնների աշխատակիցների համար: Այն կազմված է տարբեր իրավիճակներից, որտեղ ներկայացված են տվյալ իրավիճակին վերաբերող հարցեր: Հարցերը կազմված են ՀՀ զբաղվածության ոլորտը կարգավորող իրավական ակտերից:


ՀՀ առողջապահության նախարարություն
1. առողջապահության ֆինանսավորման տեղեկատվության հանրային մատչելիության ապահովման  նպատակով մշակվել և գործարկվել է ՀՀ առողջապահության նախարարության աշխատակազմի պետական առողջապահական գործակալության կայքէջը՝ www.sha.am հասցեով (այսուհետ՝ կայքէջ): 

2. Կայքէջում տեղադրված է մանրամասն տեղեկատվություն Հայաստանի Հանրապետությունում առողջապահության ոլորտի ֆինանսավորման գործընթացը կանոնակարգող նորմատիվ-իրավական ակտերի, այդ թվում՝ ՀՀ կառավարության որոշումների, ՀՀ առողջապահության նախարարի հրամաններով հաստատված չափորոշիչների, պետական պատվեր իրականացնող բժշկական կազմակերպությունների կողմից ներկայացվող հաշվետվությունների ձևերի և դրանց ներկայացման կարգի վերաբերյալ: Կայքէջը պարունակում է նաև հանրության համար հասանելի տեղեկատվություն պետական առողջապահական գործակալության գործառույթների և կառուցվածքի վերաբերյալ:

3. Կայքէջի գլխավոր էջում տեղադրված են հղումներ ամբուլատոր-պոլիկլինիկական հաշվետվական վերլուծական կայքէջին (այսուհետ՝ ԱՊՀՎԿ), ինչպես նաև պետական պատվերի շրջանակներում կատարված աշխատանքների վերաբերյալ հաշվետվողական համակարգին (այսուհետ՝ ՊՊՀԿ):

4. ԱՊՀՎԿ-ն մշակվել է Համաշխարհային բանկի աջակցությամբ 2015 թվականից մեկնարկած «Հիվանդությունների կանխարգելում և վերահսկում» վարկային ծրագրի նախապատրաստման շրջանակներում: Այն պարունակում է ինչպես նշված ծրագրով իրականացված սկրինինգային հետազոտությունների վերաբերյալ բժշկական կազմակերպություններից հաշվետվությունների ստացման և վերահսկման հնարավորություններ (գրանցված իրավասու օգտատերերի համար), այնպես էլ հանրության համար նախատեսված տեղեկատվություն ստանալու հնարավորություններ, այդ թվում՝ առողջության առաջնային պահպանման (ԱԱՊ) բժշկի մոտ բնակչի գրանցման ստուգման, ըստ ՀՀ մարզերի ԱԱՊ ծառայություններ իրականացնող բժշկական կազմակերպությունների որոնման, ինչպես նաև տվյալ ԱԱՊ կազմակերպությունում աշխատող ԱԱՊ բժիշկների որոնման գործառույթներ: 

5. ԱՊՀՎԿ-ում նախատեսված է նաև հանրային հաշվետվությունների ստացման մոդուլ՝ ԱԱՊ այցերի հաշվետվությունների և այլ ցուցանիշների վերաբերյալ վերլուծական և վիճակագրական տվյալներ ստանալու նպատակով, որը դեռևս գտնվում է լրամշակման փուլում:

6. ՊՊՀԿ-ն ունի հաշվետվությունների ստացման երկու բաղադրիչ՝ հանրության համար և մասնագետների համար: Վերջինս նախատեսված է առողջապահության ոլորտի պատասխանատուների և պետական այլ մարմինների ներկայացուցիչների համար և թույլ է տալիս ստանալ հաշվետվությունների ավելի մանրամասն ձևեր՝ հավելյալ տեղեկատվությամբ: Նշված օգտատերերի համար մուտքի ծածկագիր կարող է տրամադրվել միայն ՀՀ առողջապահության նախարարության պետական առողջապահական գործակալության կողմից:

7. Հանրության համար նախատեսված հաշվետվություններ ստանալու նպատակով կայքէջ մուտք գործող ցանկացած անձ կարող է գրանցվել, ստանալով գործարկողի անուն և ծածկագիր: Ներկայումս հասանելի են պետական պատվերի շրջանակներում կատարված աշխատանքների (դեպքերի թվաքանակի) վերաբերյալ հաշվետվությունների հետևյալ ձևերը.

1) Հաշվետվություն 1. բժշկական ծառայություններ

2) Հաշվետվություն 2. անհետաձգելի բուժօգնություն և վերակենդանացման միջոցառումներ և այլ հիվանդություններ

3) Հաշվետվություն 3. հիմնական հիվանդություններ ըստ ՀՄԴ-10 դասակարգման 

4) Հաշվետվություն 4. բնակչության սոցիալապես անապահով և հատուկ խմբերին մատուցված հիվանդանոցային ծառայություններ

5) Հաշվետվություն 5. բյուջետային ծրագրեր և ենթածրագրեր:

Նշված հինգ հաշվետվություններից յուրաքանչյուրը կարող է ստացվել ինչպես ողջ հանրապետության, այնպես էլ Երևան քաղաքի կամ մարզերից որևէ մեկի կտրվածքով: Ներկայումս կարող են ստացվել 2011, 2012 և 2013 թվականների հաշվետվությունները, 2014 թվականի տվյալների շտեմարանը ամփոփվում է և հասանելի կլինի առաջիկա մեկ ամսվա ընթացքում: Ըստ տարիքային խմբերի ցանկացած հաշվետվություն կարող է ստացվել ինչպես ողջ բնակչության, այնպես էլ 0-18 տարեկան անձանց կամ 18 տարեկան և ավելի բարձր տարիքի անձանց համար առանձին: Բոլոր ստացվող հաշվետվությունները կարող են արտածվել MS Word, MS Excel կամ Adobe Acrobat  ձևաչափերով՝ ըստ օգտվողի ընտրության:

Կարևոր ենք համարում նշել, որ վերոհիշյալ հաշվետվությունները ստացվում են պետական առողջապահական գործակալությունում առկա տվյալների ամփոփ շտեմարաններից՝ դինամիկ հարցումների ձևով:

Հանրության համար հասանելի հաշվետվությունների թվաքանակը, ձևն ու բովանդակությունը կարող են լրամշակվել՝ ելնելով առկա կարիքներից: Ներկայումս ՀՀ առողջապահության նախարարության կողմից իրականացվում են աշխատանքներ վերը նշված տեղեկատվական համակարգերի լրամշակման, ավարտուն տեսքի բերելու, ինչպես նաև դրանց հետագա թարմացումներն ու սպասարկումը ապահովելու ուղղություններով:
ՀՀ արդարադատության նախարարություն
Տ Ե Ղ Ե Կ Ա Ն Ք

ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԻ ԲԱՐԵԼԱՎՄԱՆ ՈԼՈՐՏՈՒՄ ՀՀ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ ԿՈՂՄԻՑ ԻՐԱԿԱՆԱՑՎԱԾ  ԱՇԽԱՏԱՆՔՆԵՐԻ ԵՎ ԾՐԱԳՐԵՐԻ ՄԱՍԻՆ

1. Քաղաքացիական կացության ակտերի գրանցման ոլորտ

ՀՀ Ազգային ժողովի կողմից 2014 թվականի հունիսի 21-ին ընդունվել է «Քաղաքացիական կացության ակտերի մասին» Հայաստանի Հանրապետության օրենքում լրացումներ կատարելու մասին» ՀՀ օրենքը «այսուհետ՝ Օրենք», որն ուժի մեջ է մտել 2014 թվականի սեպտեմբերի 30-ին: 

Օրենքի 1-ին հոդվածով նախատեսվել է Հայաստանի Հանրապետության արդարադատության նախարարությունում ներդնել քաղաքացիական կացության ակտերի գրանցման «այսուհետ՝ ՔԿԱԳ»  միասնական էլեկտրոնային կառավարման համակարգ, որը հասանելի է ՔԿԱԳ մարմիններին համացանցի միջոցով:
Վերը նշված օրենսդրական փոփոխությունների արդյունքում  ՔԿԱԳ մարմինները օրենքով նախատեսված բոլոր քաղաքացիական կացության ակտերը, ինչպես նաև գրանցումից հետո տրամադրվող բոլոր վկայականները պատրաստում են բացառապես էլեկտրոնային կառավարման համակարգի միջոցով և համապատասխանաբար միասնական էլեկտրոնային գրանցամատյանում  էլեկտրոնային եղանակով գրառվում և պահպանվում են բոլոր ակտային գրանցումներում գրանցման ենթակա տեղեկությունները, ինչպես նաև գրանցման համար հիմք հանդիսացած փաստաթղթերի, տրամադրվող վկայականների և քաղաքացիական կացության ակտերի էլեկտրոնային պատճենները:

Էլեկտրոնային կառավարման համակարգի գործարկման նպատակով  ՀՀ արդարադատության նախարարության ՔԿԱԳ գործակալության և ՀՀ-ում գործող ՔԿԱԳ տարածքային բոլոր բաժինները հագեցվել են անհրաժեշտ համակարգչային սարքավորումներով:

Հայաստանի Հանրապետության ողջ տարածքում գործարկվել է ՔԿԱԳ տարածքային բաժինների էլեկտրոնային կառավարման համակարգի  ծրագիրը, որի արդյունքում ՔԿԱԳ գրանցումները կատարվում են թվային եղանակով:
Վերը նշված միջոցառումները հնարավորություն են ընձեռել էապես բարելավել քաղաքացիներին մատուցվող ծառայությունների որակը,  ապահովել սեղմ ժամկետում ՔԿԱԳ մարմինների կողմից համապատասխան ծառայությունների մատուցումը և հասանելիությունը, նվազագույնի հասցնել քաղաքացի‑պետական պաշտոնյա շփումը՝ նպաստելով կոռուպցիոն ռիսկերի նվազեցմանը:

Քաղաքացիական կացության  ակտերի  գրանցման էլեկտրոնային կառավարման համակարգի ներդրումը նպաստել է նաև վարչարարության առավել արդյունավետ և սեղմ ժամկետներում իրականացմանը:

2. Նոտարիատի բնագավառ
ՀՀ Նախագահի 2012 թվականի հունիսի 30-ի «Հայաստանի Հանրապետության իրավական և դատական բարեփոխումների 2012-2016 թվականների ռազմավարական ծրագիրը և ծրագրից բխող միջոցառումների ցանկը հաստատելու մասին» ՆԿ-96-Ա կարգադրությամբ  հաստատված՝ Հայաստանի Հանրապետության իրավական և դատական բարեփոխումների 2012-2016 թվականների ռազմավարական ծրագրից բխող միջոցառումների ցանկի 8.3 կետով նախատեսվել է նոտարիատում ներդնել էլեկտրոնային նոտարի համակարգը և մեկ պատուհանի սկզբունքը: 

Համապատասխանաբար ՀՀ կառավարության   2013 թվականի  դեկտեմբերի 26-ի թիվ  N 53 արձանագրային որոշմամբ հավանություն է տրվել նոտարիատի բնագավառում էլեկտրոնային կառավարման համակարգի ներդրման հայեցակարգին «այսուհետ՝  Հայեցակարգ»: Ի կատարումն վերը նշված միջոցառման հիմնվել է Armenian E-Notary Information System-ը (AENIS):
2014 թվականի առաջին եռամսյակից  էլեկտրոնային նոտարն  ամբողջությամբ գործածվում է ՀՀ-ում, և զգալի արդյունքներ է տվել նոտարի կողմից մատուցվող ծառայությունների որակի բարձրացման առումով:

Այս համակարգի օգնությամբ նոտարը հնարավորություն է ստանում  նոտարական գործողությունների կատարման համար մի շարք փաստաթղթեր «կամ անհրաժեշտ տեղեկատվություն» ստանալ անձամբ, առցանց եղանակով` զերծ պահելով դիմողին լրացուցիչ փաստաթղթեր այլ մարմիններից ստանալու պարտականությունից:

Համակարգի մյուս առավելությունը նոտարի և համապատասխան պետական մարմինների միջև առցանց կապի ստեղծումն է, որի շնորհիվ նոտարը կարողանում է գրասենյակից կատարել նաև այլ գործառույթներ` էականորեն նվազեցնելով հանրությանը մատուցվող ծառայությունների մատուցման ժամանակը:

Էլեկտրոնային նոտարի ներդրումը հնարավորություն տվեց նոտարական գործողությունների բոլոր փուլերը իրականացնել էլեկտրոնային եղանակով՝ ունենալով գործառույթներ, որոնց շնորհիվ անհամեմատելիորեն բարձրացավ նոտարի կողմից մատուցվող ծառայությունների որակը՝ նոտարին հնարավորություն տալով ծառայություններ մատուցել առավել մեծ թվով հաճախորդների և նվազեցնել հնարավոր հերթերը:
Հայեցակարգով նախատեսված իրավաբանական անձանց պետական ռեգիստրի, անշարժ գույքի կադաստրի պետական կոմիտեի, ոստիկանության կողմից վարվող գրանցամատյանների, քաղաքացիական կացության ակտերի գրանցման մարմնի կողմից վարվող գրանցամատյանների հետ ամբողջական կապի ապահովման շնորհիվ նոտարը հնարավորություն ստացավ կիրարկելու «մեկ պատուհան» սկզբունքը և կարճ ժամանակահատվածում ստուգելու փաստաթղթերի օրինականությունը՝ քաղաքացիներին զերծ պահելով հետագա դատական  վեճերից:
Իրավաբանական անձանց պետական ռեգիստրի հետ ամբողջական կապի առկայության շնորհիվ այսօր նոտարը հնարավորություն ունի ամբողջությամբ ստանալու ռեգիստրում առկա տեղեկատվությունը, այն տպելու, կցելու նոտարական գործին և չպահանջելու հավելյալ փաստաթղթեր՝ ապահովելով փաստաթղթերի հետ կապված կեղծիքների հնարավորության բացակայությունը: Այսինքն՝ Նոտարները իրականացնում է իրավաբանական անձանց պետական ռեգիստրի սպասարկման գրասենյակի գործառույթներ

ՀՀ կառավարության 2014 թվականի դեպտեմբերի 25-ի N 1487-Ն որոշմամբ նոտարներին հնարավորություն ընձեռվեց էլեկտրոնային եղանակով ներկայացնել պետական գրանցման դիմումները և կից փաստաթղթերը, ինչպես նաև  գույքի նկատմամբ իրավունքների և սահմանափակումների վերաբերյալ հարցումները՝ դրանով իսկ ապահովելով քաղաքացիներին կորպորատիվ իրավական ծառայություններ մատուցելու հնարավորությունը:

Էլեկտրոնային նոտարական համակարգի մեկ այլ կարևորագույն առաջընթաց է յուրաքանչյուր փաստաթղթի համար համապատասխան թվերի միջոցով կոդավորման իրականացումը, որի միջոցով հնարավորություն է ընձեռվում համապատասխան կայքում նշված թվերի միջոցով  ստուգել՝ կա արդյոք նոտարի կողմից տրված նման փաստաթուղթ, թե ոչ, և արդյոք այդ փաստաթուղթը դեռ ուժի մեջ է: Այս  նորամուծության շնորհիվ հնարավորություն է ընձեռվում բացառել կեղծ փաստաթղթերի շրջանառությունը, բնակչության շրջանում ստեղծել վստահելի վերաբերմունք նոտարական համակարգի նկատմամբ:

Էլեկտրոնային նոտար ավտոմատացված համակարգը ընդհանուր առմամբ ապահովում է փաստաթղթերի էլեկտրոնային արխիվի ստեղծումը, թղթային շարժի նվազեցումը, տվյալների փոխանակման մատչելիությունը, իրականացվող աշխատանքների արդյունավետության բարձրացումը, կատարողական կարգապահության բարձրացումը, համակարգված վերահսկողությունը և մասնակից կողմերի միջև «քաղաքացի, ՀՀ կառավարությանն առընթեր ոստիկանություն, ՀՀ կառավարությանն առընթեր անշարժ գույքի կադաստրի պետական կոմիտե և այլ մարմիններ» ճկուն փաստաթղթաշրջանառության միջավայրը:

ՀՀ էներգետիկայի եւ բնական պաշարների նախարարություն
«Հանրապետական երկրաբանական ֆոնդ» ՊՈԱԿ-ում առկա օգտակար հանածոների հանքավայրերի և երևակումների անձնագրերն ամբողջությամբ «DjVu» ծրագրով թվայնացվել և տեղադրվել են ՀՀ էներգետիկայի և բնական պաշարների նախարարության պաշտոնական կայքում:

Միաժամանակ տեղեկացնում եմ նաև, որ ՀՀ էներգետիկայի և բնական պաշարների նախարարության պաշտոնական կայքում տեղադրված է նաև օգտակար հանածոների երկրաբանական ուսումնասիրության, ինչպես նաև օգտակար հանածոների արդյունահանման  նպատակով տրամադրված ընդերքօգտագործման իրավունքների մասին տեղեկատվությունը, ինչպես նաև ոլորտին առնչվող իրավական ակտերը:


ՀՀ կրթության և գիտության նախարարություն
ՀՀ կառավարության՝ 2014 թվականի հուլիսի 31-ի՝ «Բաց կառավարման գործընկերություն» նախաձեռնության շրջանակներում Հայաստանի Հանրապետության երկրորդ  գործողությունների ծրագրին հավանություն տալու մասին 32 արձանագրային որոշման 9-րդ կետով սահմանված հանձնարարականները  սահմանված ժամկետներում կատարվել են:

ՀՀ կրթության և գիտության նախարարի հրամանով ստեղծվել է աշխատանքային խումբ՝ «Վորլդ Վիժն Հայաստան» բարեգործական կազմակերպության և ՀՀ կրթության և գիտության նախարարության համապատասխան ստորաբաժանումների աշխատակիցների ընդգրկմամբ: Աշխատանքային խմբի կողմից մշակվել և 2015 թվականի մարտի 30-ի  N 205 Ա/Ք հրամանով հաստատվել է «Հանրակրթական ուսումնական հաստատությունների տարեկան բյուջեի պլանավորման և բյուջեի տարեկան ծախսերի հաշվետության կարգը»: 

ՀՀ կրթության և գիտության նախարարի 2015 թվականի փետրվարի 24-ի «Հայաստանի Հանրապետության կրթության և գիտության նախարարի 2010 թվականի մարտի 18-ի N 113-Ն հրամանում լրացում և փոփոխություններ կատարելու մասին» N 102-Ն հրամանով լրամշակվել է «Հայաստանի Հանրապետության «Պետական ուսումնական հաստատություն» պետական ոչ առևտրային կազմակերպության կոլեգիալ կառավարման մարմնի` խորհրդի ձևավորման կարգը» :

Կից ներկայացնում եմ ՀՀ կրթության և գիտության նախարարի 2015 թվականի փետրվարի 24-ի` «Հայաստանի Հանրապետության կրթության և գիտության նախարարի 2010 թվականի մարտի 18-ի N 113-Ն հրամանում լրացում և փոփոխություններ կատարելու մասին» N 102-Ն և ՀՀ կրթության և գիտության նախարարի՝ «Հանրակրթական ուսումնական հաստատությունների տարեկան բյուջեի պլանավորման և բյուջեի տարեկան ծախսերի հաշվետության կարգը» 2015 թվականի մարտի 30-ի N 205 Ա/Ք հրամանները:

ՀՀ մշակույթի նախարարություն
ՏԵՂԵԿՈՒՅԹ

«Բաց կառավարման գործընկերություն» ծրագրի շրջանակներում մշակույթի ոլորտում իրականացված աշխատանքների վերաբերյալ

«Բաց կառավարման գործընկերություն» ծրագրի շրջանակներում
1. մշակութային ծառայությունների ոլորտում տեղեկատվության և ծառայությունների մատչելիության ապահովման ուղղությամբ իրականացվել է. 

· տեղեկատվական սենսորային կրպակների տեղադրման ծրագիրը, որը  մեկնարկել է 2009 թվականին (թանգարանային առարկաների վերաբերյալ տեղեկատվություն ստանալու էլեկտրոնային համակարգ), առ այսօր թանգարաններում, Հայաստանի ազգային գրադարանում, այդ թվում` ԼՂՀ-ում տեղադրված է 49 սենսորային կրպակ.

· Հայաստանի ազգային պատկերասրահի ժամանակակից դիզայնով և տեխնիկական հնարավորու​թյուններով եռալեզու (հայերեն, անգլերեն, ռուսերեն) պաշտոնական կայքէջի ստեղծման աշխատանքները`  (www.gallery.am, 2011 թվական), որտեղ  ներառվել է նաև 2010 թվականին ստեղծված Հայաստանի ազգային պատկերասրահի հավաքածուի շտեմարանը, և արդեն իսկ 27000 թանգարանային առարկայի վերաբերյալ տեղեկույթը  հասանելի է հասարա​կությանը.

· նախարարության ենթակայության 14 թանգարանների վիրտուալ տուրերի ստեղծման աշխատանքները` www.360yerevan.com և www.360armenia.com  կայքերի հետ համատեղ.

· տեղեկատ​վա​կան շտե​մարանների կայքերի և վիր​տուալ ցուցադ​րու​թյունների ներդրման և գործարկման գործընթացը, ինչի  արդյունքում ստեղծվել է` 
· 3D ձևաչափով ինտերակտիվ խաղը, որի շրջանակներում 2012 թվականին                        Ալ. Սպենդիարյանի տուն-թանգարանում մեկնարկել է «Վիրտուալ դիրիժոր» ծրագիրը.

· Հեքիաթների 3D ծրագրավորումը, որի համատեքստում 2012-2013 թվականներին Հովհ. Թումանյանի  թանգարանում պետություն-մասնավոր համագործակցության շնորհիվ 3D ձևաչափով ներկայացվել են «Պատ​​րանք վերնատանը» և «Ձախորդ Փա​նոս» հեքիաթները, նաև ստեղծվել է «Մութ ու Լուս աշխարհ» 3D տեխնոլոգիայով կահավորված սրահը.

· Վիրտուալ ցուցադրություններ Ե. Քոչարի թանգարանի կայքէջում`  «Հայ դյուցազնավեպի քոչարյան պատումը» (2013 թ.) և Ավ. Իսահակյանի տուն-թանգարանի կայքէջում՝ (www.isahakyanmuseum.am) «Իսա​հակյանի անձնա​կան գրադարանի` նշանավոր անձանց ընծայագրերով գրքերը» (2013 թ.)  3D ձևաչափով ցուցադրությունները.
· Գորգի վիրտուալ թանգարանը  (www.armeniancarpets.am), որտեղ ներկայացված է հայկական գորգի պատմությունը, ստեղծման տեխնոլոգիաները և ցուցադրված է շուրջ 200 գորգ (համալրման գործընթացը շարունակվում է).
· Մշակութային արժեքների էլեկտրոնային տեղեկատվական շտեմարանի ստեղծմանն ուղղված գործընթացը, մասնավորապես ՀՀ կառա​վարության կողմից 2014 թվականի սեպտեմբերի 11-ին հաստատվել է «Մշա​կութային արժեքների էլեկտրոնային տեղեկատվական շտեմա​րանի ստեղծ​ման կարգը և շտեմարանին տեղեկատվություն տրամադրող կազմա​կե​ր​պու​թյուն​նե​րի ցանկը հաս​տա​տելու մասին» N 1058-Ն որոշումը, ինչպես նաև  շտեմարանի տեխնիկական ապահովման նպատակով հայտարարվել է մրցույթ.
·  «Հայաստանյան գրադարանների միացյալ ավտոմատացված ցանց» (ALEPH) ծրագիրը (www.armunicat.am), որը մեկնարկել է 2001 թվականից: Մասնակից 12 գրադարանների կողմից համահավաք քար​տա​րան​նե​րի տվյալների շտեմարանում մուտքագրվել է 100.130 միավոր մատենագիտական գրա​ռում​: Ծրագիրը հնարավորություն է տալիս ստանալ տեղեկություն գրքերի մատենագիտական տվյալների և  գտնվելու վայրի վերաբերյալ.
· Հայաստանի ազգային գրադարանի թվայնացման կենտրոնի և հանրային էլեկտրոնային ընթերցասրահի ստեղծման աշխատանքները (www.nla.am): Ծրագիրը մեկնարկել է 2012 թվականին: 2014 թվականի դրությամբ թվանշանացվել և «Հայ հնատիպ և վաղ շրջանի գիրք» շտեմարանում է տեղադրվել 726 միավոր գիրք և 7 քար​տեզ.
· «Հայ գիրք» համահավաք շտեմարանի ստեղծման աշխատանքները (www.haygirk.nla.am), որտեղ մուտքագրվել է 1119930 թվայնացված գրքային էջ: Գործընթացում առաջնահերթություն է տրվում հազվագյուտ, հնատիպ և մեծ պահանջարկ ունեցող մասնագիտական և գեղարվեստական գրքերին.
· «Հայ պարբերական մամուլ» համահավաք էլեկտրոնային շտեմարանի ստեղծման աշխատանքները (www.tert.nla.am): Շտեմարանում մուտքագրվել է շուրջ 2000 մատենագիտական գրառում, որից թվանշանացվել է 410 անուն պարբերական`  1094529 էջ (142 անուն լրագիր՝ 120387 էջ և 268 անուն հանդես՝ 974142 էջ): Շտեմարանի ստեղծման աշխատանքներին միացել են նաև Մայր Աթոռ Ս. Էջմիածնի մատենադարանը, Մեծի Տանն Կիլիկիո Կաթո​ղիկոսության մատե​նա​դարանը, մի շարք պետական գրա​դա​րան​ներ.

· «360 Հայաստան» ծրագիրը, որը մեկնարկել է 2014 թվականին ՀՀ մշակույթի նախարարության աջակցությամբ, ներառում է Հայաստանի 60 հուշարձանների վիրտուալ շրջագայու​թյուններ (www.360armenia.am).
· Հուշարձանների տեղեկա​տվա​կան էլեկտրոնային շտեմարանի ստեղծման աշխատանքները, որը մեկնարկել է  2013 թվականին (www.armmonuments.am).
· Հայկական հուշարձանների ճանաչման ծրագիրը (AMAP, www.amap.am, 2013 թվական), որի շրջանակներում Հայաստանի պատմական, մշակութային և բնական հուշարձանների տարածքում տեղադրվում են բազմալեզու տեղեկատվական վահանակներ, ուղեցույց նշաններ և ցուցանակներ.
2. մշակութային ծառայությունների ոլորտում ծառայությունների առավել թափանցիկության ապահովման ուղղությամբ իրենց աշխատանքները շարունակում են ՀՀ մշակույթի նախարարին կից գործող տարբեր ոլորտների զարգացմանն ուղղված մասնագիտական տարբեր խորհուրդներ (թատերարվեստ, երաժշտարվեստ, կինոարվեստ, կերպարվեստ, գրականություն), դրամաշնորհային ծրագրերի մրցույթների հանձնաժողովներ և աշխատանքային խմբեր, որոնց կազմերում ընդգրկված են արհեստավարժ մասնագետներ ու անկախ փորձագետներ, հասարակական կազմակերպությունների ներկայացուցիչներ, ովքեր հասարակական հիմունքներով խորհրդատվություն են իրականացնում: Միևնույն ժամանակ, կանոնավոր կերպով նախարարությունը խորհրդատվություն է տրամադրում հասարակական կազմակերպություններին և անհատ ստեղծագործողներին:
ՀՀ սպորտի և երիտասարդական հարցերի նախարարություն
Նախկին իրավիճակը

Մինչ Հայաստանի Հանրապետության սպորտի և երիտասարդության հարցերի նախարարության առցանց դրամաշնորհային համակարգի ներդրումը հասարակական կազմակերպությունների կողմից առձեռն տպագիր ներկայացված հայտերը գնահատվում էին ՀՀ սպորտի և երիտասարդության հարցերի նախարարության երիտասարդական քաղաքականության վարչության կողմից՝ ժամանակ առ ժամանակ հայտերը փորձագիտական գնահատման ուղարկելով այլ գերատեսչություններ: Դրանով իսկ համակարգը առավելապես սուբյեկտիվ էր, ենթակա տարատեսակ ռիսկերի:

Համապատասխան օրենսդրական փոփոխությունները

Համաձայն Հայաստանի Հանրապետության վարչապետին առընթեր ազգային երիտասարդական քաղաքականության խորհրդի 2010 թվականի հունիսի 19-ի № 6 որոշման 1-ին կետի՝ հավանություն է տրվել Հայաստանի Հանրապետության սպորտի և երիտասարդության հարցերի նախարարության պետական երիտասարդական քաղաքականության շրջանակներում առցանց դրամաշնորհային համակարգի ներդրման առաջարկին, և 2010 թվականի հուլիսի 1-ից սկսել է գործել առցանց դրամաշնորհային համակարգը (www.cragrer.am), որը Հայաստանի Հանրապետության երիտասարդական պետական քաղաքականության ոլորտի 2009-2010 թվականներին մեկնարկած բարեփոխումների անկյունաքարն է: Երիտասարդական պետական քաղաքականության նպատակների և գերակայությունների իրականացման գործընթացում համակարգը ներդրվել է որպես երիտասարդական հասարակական կազմակերպությունների մասնակցության ընդլայնման, սակավ միջոցների նպատակային կառավարման, երիտասարդական հասարակական կազմակերպությունների հետ փոխգործակցության խորացման, նրանց նախաձեռնությունների խթանման և աջակցության, հանրային վստահության բարձրացման արդիական և արդյունավետ գործիք: 

Համակարգի գործարկումն ու աշխատանքի սկզբունքները

Դրամաշնորհային առցանց համակարգի գործարկման հենց առաջին տարիներին, ըստ էության, ուրվագծվեց երիտասարդական հասարակական կազմակերպությունների հետ գործակցության և նրանց պետական ֆինանսական աջակցության նորարարական և թափանցիկ մեխանիզմ: Երիտասարդական քաղաքականության ոլորտի մասնագետների և փորձագետների կողմից համակարգի ստեղծումը համարվել է Եվրոպայում և ԱՊՀ տարածաշրջանում երիտասարդական քաղաքականության ոլորտի նորարարական էական ձեռքբերում և առաջընթաց: Միջազգային փորձագետների գնահատմամբ՝ համակարգը լիովին համապատասխանում է դրամաշնորհային ծրագրերի մշակման և իրականացման, երիտասարդական աշխատանքի կազմակերպման ու տեղեկատվական տեխնոլոգիաների կիրառման լավագույն չափանիշներին: 

Համակարգը Հայաստանի Հանրապետությունում գրանցված հասարակական կազմակերպություններին հնարավորություն է ընձեռում առցանց մրցութային կարգով դիմելու պետական դրամաշնորհի տրամադրման մրցույթին` ներկայացնելով համապատասխան ծրագրի հայտ: 
Յուրաքանչյուր եռամսյակը մեկ անգամ Նախարարությունը հայտարարում է դրամաշնորհային ծրագրերի մրցույթ` համակարգում տեղադրելով համապատասխան հայտարարություն: Ըստ անհրաժեշտության Նախարարությունը կարող է հայտարարել լրացուցիչ նպատակային մրցույթներ:
Համակարգի միջոցով ծրագրի հայտ ներկայացնելու համար հասարակական կազմակերպությունը սահմանված կարգով պետք է գրանցվի համակարգում` լրացնելով գրանցման ձևը: Համակարգում գրանցվելուց հետո կազմակերպությունը ստանում է գաղտնաբառ, որի միջոցով հետագայում կարող է մուտք գործել համակարգ, ներկայացնել ծրագրի հայտ, ինչպես նաև ծրագիրը ֆինանսավորվելու դեպքում` ներկայացնել ծրագրի իրականացման վերաբերյալ հաշվետվություն:
Յուրաքանչյուր եռամսյակում միևնույն կազմակերպությունը կարող է ներկայացնել միայն մեկ ծրագրային հայտ:

Հայտարարությամբ նշված հայտերի ընդունման վերջնաժամկետի ավարտից հետո ծրագրային հայտերը փորձագիտական գնահատման նպատակով ուղարկվում են անկախ փորձագետներին, որոնք պարտավոր են սահմանված կարգով և ժամկետում կատարել ծրագրի փորձագիտական գնահատում: 
Անկախ փորձագետը պարտավոր է ծրագրերի փորձագիտական գնահատման ընթացքում կամ դրանից հետո չհրապարակել իրեն վստահված կամ հայտնի դարձած առևտրային, ծառայողական, բանկային կամ այլ գաղտնիք պարունակող տեղեկություններ, ինչպես նաև գնահատված ծրագրերի կամ գնահատման վերաբերյալ ցանկացած այլ տեղեկատվություն: 
Դրամաշնորհային ծրագրերի փորձագիտական աշխատանքները համակարգող աշխատանքային խումբը քննարկում է անկախ փորձագետների կողմից գնահատված ծրագրերի փաթեթը` հաշվի առնելով երիտասարդական հասարակական կազմակերպություններին դրամաշնորհ տրամադրելու նպատակով Նախարարությանը հատկացված տվյալ եռամսյակի գումարների չափը՝ հաղթող ճանաչելով առավելագույն միջին միավորներ հավաքած ծրագրերը: 

Մեկնարկային ծրագրերը, ինչպես նաև Հայաստանի Հանրապետության տարվա երիտասարդական մայրաքաղաք ճանաչված քաղաքում իրականացվող ծրագրերը խրախուսելու նպատակով փորձագիտական միջին գնահատականի նկատմամբ կիրառվում է 1,1 գործակիցը:

Դրամաշնորհային միջոցների առնվազն 60%-ը տրամադրվում է ՀՀ սպորտի և երիտասարդության հարցերի նախարարության հիմնական առաջնայնությունների շրջանակներում ներկայացված ծրագրերին, որոնք պետք է համապատասխանեն ՀՀ կառավարության 2012 թվականի դեկտեմբերի 27-ի № 1693-Ն որոշմամբ հաստատված 2013-2017 թվականների երիտասարդական պետական քաղաքականության ռազմավարության գերակայություններին:

Հասարակական կազմակերպությունները պետական դրամաշնորհ կարող են ստանալ տարին մեկ անգամ՝ բացառությամբ մեկնարկային ծրագրերի:

Յուրաքանչյուր եռամսյակում ֆիզիկական անձը կարող է հանդիսանալ համակարգով ներկայացված միայն մեկ ծրագրի պատասխանատու կամ համակարգող: 

Ըստ փորձագետների՝ առցանց համակարգի հիմնական առավելությունը թափանցիկության ապահովումն է. համակարգում կարելի է տեսնել ներկայացված ծրագրերը, ֆինանսավորված կազմակերպությունները, ծրագրի սեղմ նկարագիրը և բյուջեն: Համակարգում էլեկտրոնային ձևաչափով հայտեր ներկայացնելու հնարավորությունն ավելի մեծ մատչելիություն է ապահովում մարզային կազմակերպությունների համար:

Համակարգում արդեն իսկ գրանցված են 353 կազմակերպություն, 48 փորձագետ: 2010 թվականից մինչ օրս տրվել է 148 դրամաշնորհ:

Համակարգի ռիսկերը և զարգացման հեռանկարները

Հաշվի առնելով, որ ինչպես ցանկացած համակարգ, այս համակարգը ևս սրբագրման, մշտապես արդիականացման կարիք ունի, ՀՀ սպորտի և երիտասարդության հարցերի նախարարությունը հանձն է առել շարունակ կատարելագործել համակարգը և պարբերաբար աշխատում է այդ ուղղությամբ:

Այդ նպատակով յուրաքանչյուր տարի դրամաշնորհային ծրագրերի փորձագիտական աշխատանքները համակարգող աշխատանքային խումբն իրականացնում է անկախ փորձագետների վերապատրաստում և ատեստավորում, որի միջոցով նրանք վերահաստատվում են, կամ ավելացվում են նրանց փորձագիտական ոլորտները: Ատեստավորումը չհաղթահարած կամ ատեստավորմանը չներկայացած փորձագետները դադարում են համարվել առցանց դրամաշնորհային համակարգի փորձագետներ: 

Հայաստանի Հանրապետության պետական բյուջեի միջոցների հաշվին իրականացվող երիտասարդական միջոցառումների արդյունավետությունը գնահատելու նպատակով Նախարարությունն իր իրավասության շրջանակում իրականացնում է միջոցառումների մշտադիտարկում, կազմում է ծրագրերի իրականացման վերաբերյալ  բնութագրեր և տալիս եզրակացություններ:
2013 թվականին հրատարակվել է առցանց դրամաշնորհային համակարգի օգտվողի ուղեցույցը, որի հիմնական նպատակն է աջակցել Հայաստանի Հանրապետությունում գործող երիտասարդական կազմակերպություններին արդյունավետ ու սահմանված  չափանիշներին  համապատասխան դրամաշնորհային ծրագրերի հայտեր մշակելու և ՀՀ սպորտի և երիտասարդության հարցերի նախարարություն ներկայացնելու գործում: Ինչպես նաև իրականացվել է առցանց դրամաշնորհային համակարգի արդյունավետության ուսումնասիրման սոցիոլոգիական հետազոտություն: Հասարակական կազմակերպությունները նշում են նաև, որ անհրաժեշտ է ավելի շատ դասընթացներ կազմակերպել առցանց համակարգի և ծրագրի մշակման հմտությունների վերաբերյալ, հատկապես՝ մարզային կազմակերպությունների համար: Գրեթե բոլոր փորձագետները շեշտում են նմանօրինակ ուսուցման կարևորությունն ու անհրաժեշտությունը:
ՀՀ տրանսպորտի և կապի նախարարություն
1. Հանրային շարժական կապի բնագավառում իրականացված բարեփխումների վերաբերյալ
Ներկայումս ՀՀ բոլոր բնակավայրերի 100 տոկոսն ապահովված են առնվազն մեկ օպերատորի հանրային շարժական բջջային կապի ծածկույթով: Մասնավորապես, ՀՀ բնակավայրերի 8,9 տոկոսն ապահովված է մեկ օպերատորի, 22,7 տոկոսը՝ երկու օպերատորի և 68,4 տոկոսը՝ երեք օպերատորի հանրային շարժական բջջային կապի 2G տեխնոլոգիայի ծածկույթով: Բացի այդ, ՀՀ բնակավայրերի 19,4 տոկոսն ապահովված է մեկ օպերատորի, 44,4 տոկոսը՝ երկու օպերատորի և 33,9 տոկոսը՝ երեք օպերատորի շարժական բջջային կապի 3G տեխնոլոգիայի ծածկույթով: Այսինքն, ՀՀ բնակավայրերի 100 տոկոսն ապահովված է շարժական բջջային կապի ծածկույթով, որից 97,7 տոկոսը՝ հանրային շարժական բջջային կապի 3G տեխնոլոգիայի ծածկույթով:

Երևան, Գյումրի, Վանաձոր, Դիլիջան և Ծաղկաձոր քաղաքները ապահովված են նաև շարժական բջջային կապի 4G տեխնոլոգիայի ծածկույթով:

ՀՀ-ում 2013 թվականին բջջային կապի ծածկույթը կազմել է 99,8%, 2014 թվական՝ 100%:

Շարժական բջջային կապի բաժանորդագրություններ թիվը 2013 թվական 

կազմել է 3 346 275, իսկ 2014 թվականին՝ 3 459 137:

Շարժական լայնաշերտ ինտերնետ բաժանորդագրությունների քանակը 2013 թվականին կազմել է 931 922, 2014 թվականին 1 020 925:

2. Էլեկտրոնային առևտրի բնագավառ
ՀՀ-ում էլեկտրոնային առևտրի զարգացման նպատակով մշակվել և ՀՀ կառավարության հավանության է արժանացել <<Էլեկտրոնային առևտրի զարգացման, ցանցային պատրաստվածության և տեխ​​նիկական հագեցվածության ծրագրին և ծրագրի իրականացման միջոցառումների ժամանակացույցին հավանություն տալու մասին>> N 37 արձանագրային որոշումը: Իրականացվել է նաև որոշման հավելվածով նախատեսված մի շարք միջոցառումներ, որի արդյունքում տեսանելիորեն աճել է բնակչության կողմից էլեկտրոնային եղանակով իրականացվող առևտուրը: Էլեկտրոնային եղանակով կատարվող առևտրի գործընթացը դյուրացնելու նպատակով կատարվել է արձանագրային որոշմամբ նախատեսված մի շարք օրենսդրական փոփոխություններ: Ներդրվել են CN22, CN23 և CP72 հայտարարագրերի հաշվառման էլեկտրոնային համակարգը, որը դյուրացրել է ապրանքների մաքսազերծման գործընթացը:

3. Ինտերնետ կառավարման բնագավառ
2014 թվականի օգոստոսի 14-ի ընդունվել է ՀՀ կառավարության «Ինտերնետ կառավարման սկզբունքները հաստատելու մասին» թիվ 34 արձանագրային որոշումը, որի նպատակն է սահմանել ՀՀ-ում ինտերնետ կառավարման սկզբմունքները, ինչպես նաև ՀՀ ինտերնետ կառավարման նպատակով ձևավորված միջգերատեսչական խմբի կողմից ձևավորել ինտերնետ կառավարման սկզբունքների հիման վրա իրականացվող միջոցառումները:

«Հայաստանի Հանրապետության ինտերնետ կառավարման համաժողով» միջգերատեսչական խումբը ձևավորվել է պետություն-մասնավոր հատված համագործակցությամբ՝ կազմված է 18 անդամ անդամից: Խմբում ընդգրկված է 4 պետական մարմինների, մարդու իրավունքների գրասենյակի, հասարակական կազմակերպությունների, զանգվածային լրատվական միջոցների, ոլորտում գործունեություն իրականացնող կազմակերպությունների, հեռահաղորդակցության ոլորտի կազմակերպությունների և ինտերնետ մատակարարների ներկայացուցիչներ:

4. Տաքսի փոխադրումների բնագավառում իրականացված բարեփոխումների վերաբերյալ

· ՀՀ-ում ֆիզիկական անձանց իրավունք է վերապահվել տաքսի ծառայություն մատուցելու առանց պետական ռեգիստրում գրանցվելու:

· Հանվել է դեղին հիմնագույնի համարանիշների պահանջը: 

· Հանվել է ամենօրյա բուժ և տեխ զննության պարտադիր պահանջը: 

· Գործունեություն իրականացնելու համար ներդրվել է վճարման ճկուն համակարգ, ֆիզիկական անձինք այսուհետ կվճարեն միայն պետական տուրք` ամսական, եռամսյակային կամ տարեկան։ 

· 4 մեքենայով գործունեություն իրականացնողները նախկինում գործող 200 000 դրամ  լիցենզիայի տուրքի փոխարեն կվճարեն 100 000 դրամ պետական տուրք:

· Լիցենզավորման գործընթացում ներդրվել է մեկ պատուհանի սկզբունքը: Հայտը կարելի է ներկայացնել էլեկտրոնային եղանակով կամ փոստի միջոցով և լիցենզիան ստանալ նաև փոստով։  

· Կրճատվել է լիցենզիայի տրամադրման ժամկետը, նախկին 30 օրվա փոխարեն սահմանվել է 7 աշխատանքային օր:

5. Կանոնավոր ուղեվորափոխադրումների բնագավառում իրականացված բարեփոխումների վերաբերյալ

1. Հանվել է ընդհանուր օգտագործման ավտոմոբիլային տրանսպորտով ուղևորների կանոնավոր փոխադրումների իրականացման համար լիցենզիայի պահանջը.

2. Մշակվել է նախագիծ, որով սահմանվելու է երթուղիներում հաշմանդամություն ունեցող անձանց համար վերասարքավորված ավտոբուսների առկայության պահանջ.


ՀՀ էկոնոմիկայի նախարարություն
Ի կատարումն ՀՀ վարչապետի 25.03.2015թ. N02/12.11/4648-15 հանձնարարության` հայտնում ենք, որ «Հանրային ծառայությունների բարելավումը Բաց կառավարման սկզբունքների գործածմամբ» թեմայով «Բաց կառավարման մրցանակաբաշխությանը» մասնակցելու նպատակով ՀՀ էկոնոմիկայի նախարարությունը հայտերի պահանջներին համապատասխանող հանրային ծառայությունների բարելավման ոլորտում իրականացված աշխատանքների և ծրագրերի առաջարկություններ չունի:

ՀՀ Սփյուռքի նախարարություն
Հայաստանի Հանրապետության սփյուռքի նախարարությունը հանրային ծառայությունների բարելավման ոլորտում իր լիազորությունների շրջանակներում  գործունեությունն իրականացնում է Հայաստանի Հանրապետության կառավարության 2014 թվականի հուլիսի 31-ի N 32 արձանագրային որոշմամբ հավանության արժանացած «Բաց կառավարման գործընկերություն» նախաձեռնության շրջանակներում Հայաստանի Հանրապետության երկրորդ գործողությունների ծրագրի, «Գնումների մասին» Հայաստանի Հանրապետության օրենքի, Հայաստանի Հանրապետության կառավարության 2011 թվականի փետրվարի 10-ի «Գնումների գործընթացի կազմակերպման մասին» N 168-Ն որոշման և Հայաստանի Հանրապետության կառավարության 2013 թվականի դեկտեմբերի 26-ի «Ինտերնետ ցանցում պետական մարմինների պաշտոնական կայքերին ներկայացվող նվազագույն պահանջները հաստատելու մասին» N1521 որոշման դրույթներին համապատասխան:


ՀՀ Տարածքային կառավարման եւ արտակարգ իրավիճակների նախարարություն
Նախաձեռնությունը իրականացվել է ՀՀ տարածքային կառավարման և արտակարգ իրավիճակների նախարարության և «Տեղեկատվական համակարգերի զարգացման և վերապատրաստման կենտրոն» հասարակական կազմակերպության գործակցությամբ:

1. ՆԱԽԱՁԵՌՆՈՒԹՅԱՆ ԱՆՈՒՆԸ
«Համայնքային կառավարման տեղեկատվական համակարգի ստեղծում և ներդրում ՀՀ համայնքապետարաններում»

Նախաձեռնությունը Հայաստանի Հանրապետությունում իրականացված Պետական հատվածի արդիականացման ծրագրի բաղադրիչներից մեկը: Նախաձեռնությունը ընդգրկված է ՀՀ կառավարության 2014 թ. մարտի 19-ի նիստի N 11 արձանագրային որոշմամբ ընդունված  «Հայաստանի Հանրապետությունում տեղական ինքնակառավարման մարմինների գործունեության տեղեկատվայնացման և տեղական տեղեկատվական հասարակության զարգացման քաղաքականության հայեցակարգում»: 

Հայտը ներկայացվում է համատեղ ՀՀ տարածքային կառավարման և արտակարգ իրավիճակների նախարարության և «Տեղեկատվական համակարգերի զարգացման և վերապատրաստման կենտրոն» հասարակական կազմակերպության կողմից:

Նախաձեռնության պատվիրատուն ՀՀ տարածքային կառավարման և արտակարգ իրավիճակների նախարարությունն է:

«Տեղեկատվական համակարգերի զարգացման և վերապատրաստման կենտրոն» հասարակական կազմակերպությունը նախաձեռնության շրջանակներում իրականացրել է հետևյալ գործողությունները. 

· ՀՀ համայնքների տեղեկատվայնացման վիճակի ուսումնասիրում, գնահատում, ծրագրային համայնքների որոշում
· Համայնքապետարանների տեղեկատվական համակարգի մոդելի մշակում 

· Համայնքային կառավարման տեղեկատվական համակարգի /հետագայում՝ ՀԿՏՀ/ ստեղծում
· ՀԿՏՀ սպասարկող մասնագետների ուսուցում
· Համայնքապետարաններում համակարգչային տեղային ցանցերի նախագծում, ստեղծում, ցանցերի ինտեգրում
· ՀԿՏՀ ներդրում և շահագործում ինտերնետ և ինտրանետ միջավայրերում
· Քաղաքապետարաններում քաղաքացիների սպասարկման գրասենյակների ստեղծում
· ՀԿՏՀ կատարելագործման շարունակական աշխատանքների իրականացում
· ՀԿՏՀ շահագործման մշտադիտարկման իրականացում
2. ՆԱԽԱՁԵՌՆՈՒԹՅՈՒՆ
1996 թ. ընդունվեց  «Տեղական ինքնակառավարման մասին» ՀՀ օրենքը, որի հիման վրա և ընտրությունների արդյունքում «ՀՀ վարչատարածքային բաժանման մասին» ՀՀ օրենքով կազմավորված 926 համայնքներում ձևավորվեցին տեղական ինքնակառավարման մարմիններ: 926 համայնքներից 48-ը քաղաքային էին, 12-ը` Երևանի թաղային, իսկ 866-ը` գյուղական:

Երկրում իրականացվող տնտեսական և քաղաքական բարեփոխումները հրատապ դարձրեցին տեղական ինքնակառավարման մարմինների կողմից իրականացվող աշխատանքների արդյունավետությունը և որակի բարձրացումը: Հասարակության ժողովրդավարացման պայմաններում, այդ գործընթացները պետք է ուղեկցվեին որոշումների կայացման գործում բնակչության ներգրավման համար համապատասխան պայմանների և մեխանիզմների ստեղծմամբ:
Տեղեկատվական տեխնոլոգիաների լայն կիրառումը նպաստավոր պայմաններ է ստեղծում տեղական ինքնակառավարման ոլորտի կատարելագործման, ՏԻՄ-երի գործունեության արդյունավետության և որակի բարձրացման, թափանցիկության ապահովման, նրանց կողմից քաղաքացիներին և կազմակերպություններին մատուցվող ծառայությունների որակի բարձրացման, դրանք առավել մատչելի դարձնելու, համայնքային բյուջեները և սեփականությունն առավել արդյունավետ կառավարելու, քաղաքացիների կողմից ՏԻՄ գործունեությունը վերահսկելու և կոռուպցիոն ռիսկերը նվազեցնելու համար:

Համայնքապետարանների համար դեռևս քիչ ծրագրային միջոցներ էին մշակված: Ոլորտում գրեթե չէին կիրառվում ինտերնետ տեխնոլոգիաները, բացակայում էին համայնքային վեբ կայքերը: 

Զարգացած տեղեկատվական համակարգերի մշակումը, ներդրումը և սպասարկումը պահանջում էին զգալի միջոցներ: Համայնքների ֆինանսական սուղ մասհանումները զգալի չէին, և ծառայում էին հիմնականում որոշ տեխնիկական միջոցներ ձեռք բերելուն:

Արդյունքում, հանրային հատվածի մի այնպիսի շատ կարևորագույն ոլորտ, ինչպիսին տեղական ինքնակառավարման համակարգն է, ժամանակակից տեղեկատվական տեխնոլոգիաների կիրառման ոչ բավարար մակարդակի պատճառով դանդաղ էր զարգանում և չէր բավարարում հանրության պահանջներին արդի պայմաններում:

ՆԱԽԱՁԵՌՆՈՒԹՅԱՆ ՆՊԱՏԱԿՆԵՐԸ ԵՎ ԽՆԴԻՐՆԵՐԸ

Նախաձեռնության հիմնական նպատակներն են.
1. Ստեղծել և ՀՀ համայնքապետարաններում ներդնել «Համայնքային կառավարման տեղեկատվական համակարգ», ինչը նպաստել է.
ՏԻՄ կողմից քաղաքացիներին մատուցվող  ծառայությունների որակի բարձրացմանը,

· ՏԻՄ աշխատանքների  արդյունավետության բարձրացմանը` տեղեկատվության մշակման էլեկտրոնային միջոցների ներդրման միջոցով, 

· ՏԻՄ գործունեության թափանցիկության, վերահսկելիության ապահովմանը` համայնքի բյուջեի, համայնքի ղեկավարի,  աշխատակազմի, ավագանու անդամների որոշումների, կարգադրությունների, գործունեության  վերաբերյալ  ՀԿՏՀ-ն իբրև համացանցային պաշտոնական կայքերի հասանելի դառնալու միջոցով:

· Ավելորդ թղթաբանության վերացմանը՝ ՀԿՏՀ միջոցով պաշտոնյաներին էլեկտրոնային դիմում-նամակների առաքման և պատասխանի ստացման, պետական, տարածքային կառավարման և տեղական ինքնակառավարման մարմինների միջև էլեկտրոնային փաստաթղթաշրջանառության ապահովման միջոցով:

· Քաղաքացիների իրենց հարկային պարտավորությունների վերաբերյալ իրազեկմանը. ՀԿՏՀ համապատասխան բաղադրիչը հնարավորություն է տալիս քաղաքացուն տեսնել իր հարկային պարտավորությունները:

· Քաղաքացիների ներգրավմանը համայնքային մակարդակով որոշումների կայացմանը՝ ՀԿՏՀ ֆորումների, քվեարկությունների, էլեկտրոնային նամակների համակարգի ներդրման միջոցով: 

· ՏԻՄ գործունեության, համայնքի վերաբերյալ համայնքի բնակիչների իրազեկման ապահովմանը՝ ՀԿՏՀ նորությունների բաժնի միջոցով: 

· Կոռուպցիոն ռիսկերի նվազեցմանը՝ քաղաքացի-պաշտոնյա հաղորդակցման էլեկտրոնային եղանակների ներդրման, ընթացակարգերի ստանդարտացված մեխանիզմների կիրառման միջոցով:

2. Վերապատրաստել համայնքային ծառայողներին՝ տեղեկատվական տեխնոլոգիաներով, ՀԿՏՀ-ով աշխատելու գիտելիքների և հմտությունների փոխանցման միջոցով:

3. Քաղաքացիներին մատուցվող ծառայությունների որակի բարձրացման նպատակով քաղաքային համայնքներում ստեղծել քաղաքացիների սպասարկման գրասենյակներ:

ՆԱԽԱՁԵՌՆՈՒԹՅԱՆ ԱՐԴՅՈՒՆՔՆԵՐԸ

· Տեղական ինքնակառավարման մարմինների  համար ստեղծվել է «Համայնքային կառավարման տեղեկատվական համակարգ»: ՀԿՏՀ-ն հանդիսանում է ինտերնետ և ինտրանետ միջավայրերում գործող ավտոմատացված համակարգերի և վեբ էջերի համախմբություն: Համակարգի հիմքում ընկած է տեղեկատվության մշակման, ստացման,  փոխանակման միասնականության և միասնական տեղեկատվական տարածության գաղափարը: ՀԿՏՀ հիմնական բաղադրիչներից են. «համայնքի բյուջետավարման համակարգ», «մարդկային ռեսուրսների կառավարման համակարգ», «փաստաթղթաշրջանառության համակարգ», «համայնքային գույքի կառավարման համակարգ», «համայնքի ղեկավարի և ավագանու գործունեության կառավարման համակարգ» և այլն:
· ՀԿՏՀ-ն տեղադրվել և գործարկվել է ՀՀ շուրջ 550 համայնքներում:

· 11 քաղաքային համանքներում ստեղծվել են քաղաքացիների սպասարկման գրասենյակներ (այդ գրասենյակները տեղակայված են քաղաքապետարանների 1-ին հարկերի ընդարձակ սրահներում: Գրասենյակներում քաղաքացիներին մատուցվում են բազմաթիվ ծառայություններ):
· 446 համայնքապետարաններում ստեղծվել են համակարգչային տեղային ցանցեր: 
· Ստեղծված կառավարման տեղեկատվական համակարգերը շահագործելու համար ընդհանուր առմամբ  ուսուցանվել են մոտ 3000 համայնքային մասնագետներ:
· Նախաձեռնության շահառուներն են 550 համայնքների ղեկավարները, ավագանու անդամները (մոտ 3800), համայնքների ղեկավարների աշխատակազմերը (մոտ 4050 մարդ),  այդ համայնքների քաղաքացիները և կազմակերպությունները:

· ՀԿՏՀ ներդրման արդյունքում.

· Բարձրացել է ՏԻՄ կողմից քաղաքացիներին մատուցվող  ծառայությունների որակը,

· Բարձրացել է ՏԻՄ աշխատանքների  արդյունավետության մակարդակը,

· Բարձրացել է ՏԻՄ գործունեության թափանցիկությունը և վերահսկելիությունը,

· Ստեղծվել են առցանց հնարավորություններ ապահովելու քաղաքացիների ներգրավումը համայնքային մակարդակով որոշումենրի կայացմանը,

· Բարձրացել է ՏԻՄ գործունեության վերաբերյալ համայնքի բնակիչների իրազեկման մակարդակը,

· Նվազել են կոռուպցիոն ռիսկերը:

ՆԱԽԱՁԵՌՆՈՒԹՅԱՆ ԿԱՅՈՒՆՈՒԹՅՈՒՆԸ

Ծրագրով նախատեսված էր ՀԿՏՀ տեղադրել և գործարկել 217 համայնքներում: Ծրագիրը պաշտոնապես ավարտվել է 2009թ. սեպտեմբերին: Սակայն, ՀԿՏՀ տարածումը նոր համայնքներում կրում է շարունակական բնույթ: Ներկայումս ՀԿՏՀ-ն տեղադրված է 550 համայնքներում: 496 համայնքապետարաններում տեղադրված համակարգերը հասանելի են դարձել ինտերնետում: 

Կառավարությունը վարում է իրականացված ծրագրի կայունության ապահովման և համակարգը այլ համայնքներում ներդրելու քաղաքականություն: Համայնքապետարաններում ֆինանսներ են հատկացնում նոր համակարգիչներ ձեռք բերելու, ցանցերը ընդլայնելու և կառավարման տեղեկատվական համակարգը առավել արդյունավետ օգտագործելու համար: 

Ծրագրի կայունության հիմնական գրավականը նրա օգտակարությունն է և ստացվող բազմաթիվ օգուտները:

Ծրագրի ավարտից հետո «Տեղեկատվական համակարգերի զարգացման և վերապատրաստման կենտրոն» ՀԿ կողմից անընդհատ շարունակվում է տեղադրված համակարգերի սպասարկման, կադրերի վերապատրաստման և խորհրդատվության տրամադրման աշխատանքները:   

ՀՀ կառավարության 2014 թ. մարտի 19-ի նիստի N 11 արձանագրային որոշմամբ ընդունված  «Հայաստանի Հանրապետությունում տեղական ինքնակառավարման մարմինների գործունեության տեղեկատվայնացման և տեղական տեղեկատվական հասարակության զարգացման քաղաքականության հայեցակարգում» առանձնակատուկ նշանակություն է տրված համայնքային կառավարման տեղեկատվական համակարգի զարդացմանը և համատարած կիրառմանը տեղական ինքնակառավարման մարմինների կողմից:
ՀԱՅՏԻ ԱՌԱՆՑՔԱՅԻՆ  ԴՐՈՒՅԹՆԵՐԸ ԵՎ ԱՐԴՅՈՒՆՔԵՐԸ 
1. Պետության կողմից տեղական ինքնակառավարման ոլորտի տեղեկատվայնացման կարևորումը և համապատասխան պատվերի սահմանումը: Այսպես, նախաձեռնության իրականացման արդյունքում պետության կողմից ընդունվել է ոլորտի զարգացմանն ուղղված ռազմավարություն:

2. Բարձրացել է ՏԻՄ գործունեության թափանցիկությունը և վերահսկելիությունը:

3. Քաղաքացիները առցանց հնարավորություններ ունեն մասնակցելու համայնքային մակարդակով որոշումների կայացմանը:

4. Բարձրացել է ՏԻՄ գործունեության վերաբերյալ համայնքի բնակիչների իրազեկման մակարդակը:

5. Նվազել են կոռուպցիոն ռիսկերը:

6. Բարձրացել է ՏԻՄ աշխատանքների  արդյունավետության մակարդակը՝ համայնքապետարանների աշխատակիցները ներգրավված են ՀԿՏՀ շահագործման պրոցեսում (ունեն ցանցին միացած համակարգիչ, կարողանում են համակարգով վարել իրենց գործառույթները): 

2. Ավելացել են համայնքապետարանների համակարգչային տեխնիկայի և սարքավորումների քանակը և որակը:
3. Շարունակաբար վերապատրաստվում են ՀԿՏՀ շահագործող համայնքային մասնագետները:

4. ՀԿՏՀ-ն շարունակաբար կատարելագործվում է` բավարարելու համար համայնքապետարանների և քաղաքացիների արդի պահանջները:

5. ՀԿՏՀ մշակման և կատարելագործման գործընթացում մշտապես հաշվի է առնվում միջազգային առաջավոր փորձը, տեխոլոգիական վերջին զարգացումները:

6. Համայնքների ղեկավարների, համայնքապետարանների աշխատակիցների մոտ բարձրացել է պատասխանատվության զգացումը:

7. Լուրջ ուշադրություն է դարձվում ՀԿՏՀ հուսալիության և տվյալների պաշտպանության հարցերին: 

Հավելված 1. Համայնքային կառավարման տեղեկատվական համակարգ (ՀԿՏՀ)

Համայնքայյին կառավարման տեղեկատվական համակարգը նպաստում է տեղական ինքնակառավարման մարմինների, աշխատակազմերի կողմից իրականացվող աշխատանքների արդյունավետության բարձրացմանը, մատուցվող ծառայությունների որակի բարելավմանը, դրանք առավել մատչելի դարձնելուն, համայնքային բյուջեների և գույքի առավել արդյունավետ կառավարմանը, քաղաքացիների կողմից ՏԻՄ գործունեությանը վերահսկմանը և կոռուպցիոն ռիսկերը նվազեցմանը: 

ՀԿՏՀ Ինտրանետ (Intranet) / Ինտերնետ (Internet) միջավայրում գործող ավտոմատացված համակարգերի/ենթահամակարգերի և Web էջերի համախմբություն է: Ինտրանետը կորպորատիվ ցանց է, որն օգտագործում է Ինտերնետի ծրագրային միջոցները և տեխնոլոգիաները:

Համակարգի հիմքում ընկած է տեղեկատվության ստացման, մշակման, փոխանակման միասնականության և միասնական տեղեկատվական տարածության գաղափարը: 

Նախատեսված է, որ յուրաքանչյուր օգտագործող (User) համակարգում մշակվող յուրաքանչյուր փաստաթղթի տիպի նկատմամբ կարող է ունենալ համապատասխան իրավասության տիպ:

Համակարգում կարող են լինել 3 տիպի օգտագործողներ.

· համակարգի կառավարիչներ,

· տեղեկատվության ակտիվ մշակողներ,

· այլ օգտագործողներ:


Առանձին օգտագործողներից բացի համակարգում կարող են գրանցվել նաև օգտագործողների խմբեր /օրինակ` գործավարներ, ֆինանսիստներ, բաժինների պետեր/, որոնց ևս կարող են այս կամ այն փաստաթղթի տիպի նկատմամբ տրվել համապատասխան իրավասություններ:

Միասնական տեղեկատվական տարածություն ապահովելու պայմաններում համակարգի օգտագործողները կլինեն.

· տեղական ինքնակառավարման մարմինները, աշխատակազմը,
· հիմնարկ - ձեռնարկություններն ու կազմակերպությունները,
· քաղաքացիները:
Ընդ որում, քաղաքացիները կարող են ստանալ տեղեկատվություն և օգտվել համակարգից
· համայնքապետարանին կից գործող քաղաքացիների սպասարկման գրասենյակից,
· մատչելիության կետերից (տեղադրված գրադարաններում, դպրոցներում և այլ հասարակական վայրերում);
· ձեռնարկություններից, հիմնարկներից և կազմակերպություններից;
· բնակարաններից (համացանցի միջոցով):
Համակարգը հիմնված է «Հաճախորդ»/(Client) – «Սերվեր»/(Server) ճարտարա-պետության վրա: Ծառայություններ իրականացնող ծրագրային ապահովումը կազմված է հետևյալ երկու բաղկացուցիչ մասերից` «Հաճախորդ» մասից և «Սերվեր» մասից: 
Նման ճարտարապետությունը թույլ է տալիս իրականացնել մեծ թվով օգտա-գործողների մատչելիություն Սերվերի վրա գտնվող տեղեկատվությանը /տվյալների բազաներին/:
Համակարգը բաղկացած է բազմաթիվ գործառնական և կառավարման բաղադրիչներից /ենթահամակարգերից/, ինչպես նաև այլ համակարգերի հետ համակցման մոդուլներից
:

ՀԿՏՀ ՀԻՄՆԱԿԱՆ ԳՈՐԾԱՌՆԱԿԱՆ ՀՆԱՐԱՎՈՐՈՒԹՅՈՒՆՆԵՐԸ (ԲԱՂԱԴՐԻՉՆԵՐԸ)


	ՀԿՏՀ ենթահամակարգի անվանումը
	Ենթահամակարգի
գործառնական հնարավորությունները

	Համայնքի բյուջեի կառավարում
	Ապահովում է համայնքի ֆինանսական հոսքերի վերաբերյալ տեղեկատվության արդյունավետ կառավարումը և վերլուծությունների կատարումը, նպաստում է համապատասխան որոշումների ընդունմանը:
Համակարգն ապահովում է.
· Բյուջեի եկամուտների և ծախսերի պլանավորում:
· Բյուջեի եկամուտների և ծախսերի մասին տեղեկատվության մուտքագրում, պահպանում, մշակում, ելքային ձևերի և ֆինանսական հաշվետվությունների ստացում:
· Բյուջեի վերլուծությունների ստացում:
· Ֆինանսավորման հետ կապված գործողությունների ավտոմատացում:
· Բյուջեի մնացորդի գեներացում:
· Բյուջեի պարտքերի վարում:

	Համայնքային գույքի կառավարում
	Ենթահամակարգն ապահովում է.

· Համայնքային գույքի ռեգիստրի վարում (հողեր, շենքեր-շինություններ, տրանսպորտային միջոցներ, այլ):
· Հաշվառված գույքի կառավարման հետ կապված գործառույթների իրականացում (վարձակալության հանձնում, օտարում, անհատույց օգտագործման հանձնում, փոխանակություն և այլն): Գործարքների հետ կապված պայմանագրերի գրանցում:

· Պայմանագրերով նախատեսված վարձակալական վճարների, գոյացած պարտքերի և տույժերի ավտոմատ եղանակով հաշվարկում: Վճարների գանձում, պարտքերի վարում:

· Տարատեսակ հաշվետվությունների և վերլուծական նյութերի ստացում: 

· Առցանց ծառայությունների տրամադրում: Պայմանագրերի կողմերը կարող են պաշտոնական կայքի միջոցով տեղեկանալ իրենց պայմանագրի վիճակի, վճարումների ժամանակացույցի, վճարման չափերի, կետանցման օրերի, պարտքերի և հաշվարկված տույժերի մասին


	Թույլտվությունների, տեղական տուրքերի և վճարների կառավարում
	       Ենթահամակարգն ապահովում է.

· Համայնքի տարածքում օրենքով սահմանված գործունեություն իրականացնելու համար թույլտվությունների պատրաստում և տրամադրում դիմողներին: Թույլտվությունների ռեգիստրի վարում:
· Թույլտվությունների ժամկետների վերահսկում: Թույլտվություն ստացած սուբյեկտներին ժամկետների վերաբերյալ ծանուցագրերի պատրաստում և առաքում:

· Թույլտվությունների ստացման համար տեղական տուրքերի հաշվարկում:

· Մատուցվող ծառայությունների հաշվառում և վճարների չափերի հաշվարկում:

· Տարատեսակ հաշվետվությունների և վերլուծական նյութերի ստացում:



	«Ֆորում»  (քննարկումների կազմակերպում)
	
Համայնքային բնույթի տարբեր թեմաների, ինչպես նաև ՔՍԳ-ի կողմից մատուցվող ծառայությունների վերաբերյալ քննարկումներ կազմակերպելու համար համակարգում ստեղծված է «Ֆորում» ենթահամակարգը: Ֆորումի մասնակիցները կարող են լինել ինչպես անհատ օգտագործողներ, այնպես էլ օգտագործողների խմբեր: Քննարկվող թեմաները կարող են մատչելի լինել բոլոր օգտագործողների կամ առանձին խմբերի համար:
Քննարկումների արդյունքները կարող են հիմք ծառայել ՔՍԳ-ների կողմից տրամադրվող ծառայությունները բարելավելու և համայնքային բնույթի ծրագրեր իրականացնելու համար:

	Փաստաթղթերի կառավարում(«Փաստաթղթաշրջանառություն»)
	Համակարգը նախատեսված է փաստաթղթերի մշակման, գրանցման, հաշվառման, պահպանման, արխիվացման, որոնման, հասանելության ապահովման և հանձնարարականների կատարման վերահսկողության գործողություններն ավտոմատացնելու համար:

Համակարգում մշակվող փաստաթղթերը.
· Մտից գրություններ,
· Ելից գրություններ,

· Ելից գրությունների նախագծեր,
· Հանձնարարականներ,
· Զեկուցագրեր:

Ցանկացած մտից գրություն /քաղաքացիների դիմումներ, հայտեր, գրություններ և այլն/ գրանցվում է համակարգում, որից հետո հասանելի է դառնում ղեկավար մարմիններին մակագրելու /հանձնարարականներն տալու համար/: Տրված հանձնարարականներն անմիջապես հասանելի են դառնում կատարողներին: Հանձնարարականների կատարումն իրականացվում է պատասխան ելից գրությունների ստեղծմամբ կամ այլ գործողություններով, որոնք հաստատվում են հանձնարարողին հղված զեկուցագրերով: Կատարված հանձնարարականները փակվում են և հանվում հսկողությունից: Չկատարված հանձնարարականները մնում են հսկողության տակ:

Դիմողները կարող են կայքի միջոցով, մուտքագրելով փաստաթղթի ծածկագիրը, առցանց հետևել իրենց դիմումի կամ գրության ընթացքին, ստանալ պատասխաններ, էլեկտրոնային եղանակով դիմել կատարողներին և այլն:

	 Համայնքի բնակչության տվյալների համակարգ
	
Հանդիսանում է բնակչության /ֆիզիկական անձանց/ անհատականացված տվյալների կանոնավոր թարմացվող ավտոմատացված համակարգ: Որպես համայնքային նշանակության միասնական շտեմարան նախատեսված է ՀԿՏՀ այլ ենթահամակարգերին ֆիզիկական անձանց տվյալները փոխանցելու, ինչպես նաև խմբավորված տարաբնույթ ցուցակների և համայնքի ժողովրդագրական բնութագրերի ստացման համար:

Համակարգի միջոցով պատրաստվում և քաղաքացիներին են տրամադրվում տարբեր տիպի տեղեկանքներ (բնակչության  հաշվառման վայրի, ընտանիքի կազմի, սոցիալական վիճակի և այլնի վերաբերյալ):
Բնակչության հաշվառումը համակարգում իրականացվում է ըստ հասցեների:

Քաղաքացիները կարող են առցանց եղանակով հետևել  համակարգում մշակվող իրենց տվյալներին:

	Կազմակերպությունների ռեգիստր
	Գրանցվում են բոլոր այն ձեռնարկությունները, հիմնարկները և կազմակերպությունները, որոնք առնչվում են տվյալ համայնքի հետ (օրինակ բոլոր համայնքայինենթակայության հիմնարկները, հարկեր և տուրքեր վճարողները, պայմանագրեր կնքողները, գրություններ ուղարկողներն ու ստացողները և այլն): Յուրաքանչյուր կազմակերպության համար կարելի է գրանցել նրա  հաշվառման տվյալները, աշխատանքային օրերը և ժամերը, փաստաթղթերը, հաստիքացուցակը, հեռախոսների համարները, հասցեն, աշխատակիցների տվյալները և այլն: Հնարավոր է կցել քարտեզի հատված, որում ցուցադրվում է կազմակերպության տեղաբաշխվածությունը քարտեզի վրա: Բոլոր ենթահամակարգերն աշխատանքի ընթացքում օգտագործում են միայն տվյալ ռեգիստրի տեղեկությունները այս կամ այն սուբյեկտի վերաբերյալ:

Գրանցված տվյալներն օգնում են կազմակերպությունների հետ առավել արդյունավետ փոխգործողություն ապահովելու և  ծառայություններ մատուցելու:

	Մարդկային ռեսուրսների կառավարում
	Ենթահամակարգն ապահովում է առավելապես համայնքային ծառայության հետ կապված տարաբնույթ տվյալների մշակում և որոշ ընթացակարգերի ավտոմատացում: Կարող են գրանցվել և կառավարվել այս կամ այն կազմակերպության հաստիքների, աշխատակիցների /անձնական թերթիկի բոլոր տեղեկությունները/, նրանց վերապատրաստման, ատեստավորման, խրախուսումների, տույժերի, արձակուրդների, գործուղումների, աշխատած ժամերի և այլնի մասին տվյալները: Աշխատակիցների տվյալները կիրառելի են ՀԿՏՀ այլ ենթահամակարգերի համար, մասնավորապես «Փաստաթղթաշրջանառություն» ենթահամակարգի համար: 

	Համայնքի ղեկավարի գործառույթների կառավարում
	Համակարգը նախատեսված է համայնքի ղեկավարի գործառույթները կառավարելու և քաղաքացիներին համայնքի ղեկավարի գործունեության մասին իրազեկելու համար: Համակարգի միջոցով գրանցվում են համայնքի ղեկավարի տվյալները, ուղերձները, որոշումների նախագծերը, որոշումները, կարգադրությունների նախագծերը, կարգադրությունները, ինչպես նաև համայնքի ղեկավարի մոտ հրավիրված խորհրդակցությունների և քաղաքացիների ընդունելությունների արձանագրությունները, դրանց ժամանակացույցերը և այլն: Քաղաքացիները հնարավորություն ունեն կայքի միջոցով հետևել համայնքի ղեկավարի աշխատանքային գործունեությանը, ինչպես նաև  համապատասխան էջերի միջոցով դիմել համայնքի ղեկավարին, կարծիքներ հայտնել ընդունված որոշումների վերաբերյալ,  ներկայացնել համապատասխան առաջարկներ:
Դրանով իսկ ապահովվում է համայնքի ղեկավարի գործունեության թափանցիկությունը և քաղաքացիների մասնակցությունը որոշումների կայացման գործընթացին:

	Համայնքի ավագանու գործառույթների կառավարում
	Համակարգը նախատեսված է համայնքի ավագանու գործառույթները կառավարելու և քաղաքացիներին ավագանու գործունեության մասին իրազեկելու համար: Համակարգի միջոցով գրանցվում են ավագանու անդամների տվյալները, ավագանու կանոնակարգը, ուղերձները, նիստերը, նիստերի արձանագրությունները, որոշումների նախագծերը, որոշումները: Քաղաքացիները հնարավորություն ունեն կայքի միջոցով հետևել համայնքի ավագանու աշխատանքային գործունեությանը, նիստերի ընթացքին,  կայացած քննարկումներին և ընդունված որոշումներին: Քաղաքացիները կարող են կայքի համապատասխան էջերի միջոցով դիմել ավագանու անդամներին, կարծիքներ արտահայտել ընդունված որոշումների վերաբերյալ, ինչպես նաև քննարկվող հարցերի վերաբերյալ ներկայացնել առաջարկներ:
Դրանով իսկ ապահովվում է ավագանու գործունեության թափանցիկությունը և քաղաքացիների մասնակցությունը համայնքի ավագանու կողմից որոշումների կայացման գործընթացին:

	Համայնքի ղեկավարի աշխատակազմի քարտուղարի գործառույթների կառավարում
	Համակարգը նախատեսված է համայնքի ղեկավարի աշխատակազմի քարտուղարի գործառույթները կառավարելու համար: Համակարգի միջոցով գրանցվում են համայնքի ղեկավարի աշխատակազմի քարտուղարի հրամանների նախագծերը և հրամանները, որոնք հանդիսանում են ներքին փաստաթղթեր և վերաբերում են համայնքային ծառայողներին:

	Հարցումների իրականացում (կարծիքների ուսումնասիրում)
	Համակարգի այս մասում կարող են զետեղվել հանրության կարծիքը պարզելու (ուսումնասիրելու) համար նախատեսված հարցեր և դրանց պատասխանների հնարավոր տարբերակները: Օրինակ` կարելի ուսումնասիրել քաղաքացիների կարծիքը ՔՍԳ-ի կողմից մատուցվող ծառայությունների որակի վերաբերյալ: Հարցումների արդյունքները կարող են կիրառվել որոշումների կայացման և համայնքային ծրագրերի կազմման ժամանակ, ինչպես նաև ՔՍԳ-ների աշխատանքներն առավել կատարյալ դարձնելու համար:

	Ծառայությունների ընթացակարգեր
	Հանդիսանում է քաղաքապետարանի և ՔՍԳ կողմից մատուցվող ծառայությունների ընթացակարգերի շտեմարան: 

Ընտրելով ցանկացած ծառայության անվանում, կարելի է տեսնել այդ ծառայության ընթացակարգի մանրամասն նկարագրությունը: Ծառայության նկարագրությունը  բաղկացած է հետևյալ մասերից. 
1. Ծառայության անվանումը,
2. Ծառայության ընթացակարգի նկարագիրը,
3. Ծառայությունից օգտվելու համար անհրաժեշտ փաստաթղթերի կազմը և կից փաստաթղթերը (նմուշներ, ձևեր և այլն),
4. Տվյալ տեղեկատվության և ծառայության համար պատասխանատու անձի տվյալները,
5. Ընթացակարգի  կարգավորման օրենսդրական հիմքը,
6. Տեղեկատվության վերջին թարմացման ամսաթիվը:

Ծառայության քարտի /կամ անձնագրի/ մեջ կարող են լինել տվյալներ, որոնք  հղումներ են առավել մանրամասն տեղեկություններ ստանալու համար: Օրինակ կարելի է ծանոթանալ պատասխանատու պաշտոնյայի մանրամասն տվյալներին, տեսնել այս կամ այն օրենքը, ավագանու որոշումը և այլն:
Համակարգը հնարավորություն է տալիս ամբողջ տեղեկատվությունը տպագրել և բազմացնել` քաղաքացիների շրջանակում տարածելու նպատակով:

Նախքան ծառայությունից օգտվելը քաղաքացիները կարող են կայքի միջոցով մանրամասն ծանոթանալ այդ ծառայությունից օգտվելու բոլոր պայմաններին և ընթացակարգին:

	Վերլուծություններ, Ժողովրդագրություն
	Ապահովում է. 

«Բնակչության ռեգիստրում» գրանցված տվյալների հիման վրա 20-ից ավելի տարաբնույթ ժողովրդագրական բնութագրերի (տարիքային և սեռատարիքային սանդղակ, ծնունդներ, մահեր, կյանքի միջին տևողություն, քաղաքացիների միջին տարիք, բնակչության վերարտադրության գործակից և այլն) ստացում և պատկերում ինչպես աղյուսակային, այնպես էլ գրաֆիկական տեսքով: 

Նախատեսված է նաև այլ բնույթի վերլուծական նյութերի ստացում:  

	Իրադարձությունների օրացույց
	 Ապահովում է իրադարձությունների (միջոցառումներ, տոներ, հանդիպումներ, ընդունելություններ, խորհրդակցություններ, ավագանու և հանձնաժողովների նիստեր և այլն) վերաբերյալ տվյալների գրանցում և ըստ ժամկետային հերթականության ցուցադրում ՀԿՏՀ գլխավոր էջի ձախ մասում` այնպես, որ ժամկետային առումով ամենամոտ իրադարձությունը երևում է առաջին տողում: Իրադարձությունների վերաբերյալ կարող են գրանցվել հետևյալ տվյալները. իրադարձության անվանումը, սկիզբը, վերջը, վայրը, նկարագրությունը: Կայքի այցելուները և քաղաքապետարանների աշխատակիցները կարող են մշտապես տեղակացված լինել սպասվող իրադարձությունների մասին:

	Առցանց ծառայությունների հավաքածու
	ՀԿՏՀ-ում առկա առցանց ծառայությունները.

· Գույքահարկի պարտքերի և վճարումների հետ կապված տեղեկատվության հետևում:

· Հողի հարկի պարտքերի և վճարումների հետ կապված տեղեկատվության հետևում: 

· Դիմումների և գրությունների ընթացքին հետևում: Պատրաստված տվյալների ստացում:

· Վարձակալած գույքի դիմաց գոյացած պարտքերի, տույժերի, վճարումների, ժամանակացույցերի, կետանցի ժամկետների վերաբերյալ տեղեկությունների և տեղեկանքների ստացում:

· Առցանց դիմումների հղում համայնքի ղեկավարին, համայնքի ավագանու անդամներին,  այլ պաշտոնյաներին և ՔՍԳ աշխատակիցներին:

· Թույլտվությունների ստացման համար տեղական տուրքերի չափերի հաշվարկի կատարման հնարավորություն:

· Վճարովի ծառայություններ ատանալու համար տեղական վճարների չափերի հաշվարկի կատարման հնարավորություն:

· Տարատեսակ ձևաթղթերի որոնման և ներբեռնման հնարավորություն:

· Բնակչության ռեգիստրում մշակվող անձնական տվյալներին հետևելու հնարավորություն

	Տեղեկատվական ռեսուրսներ
	Այս բաժնում տեղադրված են տարաբնույթ տեղեկատվական աղբյուրներ, որոնք կարող են օգտակար լինել թե քաղաքացիներին, թե քաղաքապետարանների և ՔՍԳ-ների աշխատակիցներին: Դրանք են.
· Իրավական ակտերի շտեմարան:
· Կազմակերպությունների հեռախոսահամարներ:
· ՀՀ համայնքների ղեկավարների աշխատակազմերի հեռախոսահամարներ և այլ կոնտակտային տվյալներ:

· Ընտրություններ:
· Զարգացման ծրագրեր:
· Հայտարարություններ:
· Թափուր պաշտոնների համար մրցույթների հայտարարություններ:

· Այլ շտեմարաններ:

	Թեժ գիծ
	Այս բաժնում գրանցվում են հեռախոսակապի միջոցով քաղաքացիների հաղորդած դիմումները, բողոքները և առաջարկները, որոնք համակարգչային ցանցի միջոցով անմիջապես հասանելի են դառնում համապատասխան պաշտոնյային: Այդ պաշտոնյան  համակարգի միջոցով հանձնարարում է համապատասխան աշխատակցին /կամ աշխատակիցներին/ զբաղվել տվյալ խնդիրների կարգավորմամբ: Դիմողները ծանուցվում են խնդրի լուծման ընթացքի մասին:




Տեղեկատվական տեխնոլոգիաների զարգացմանը զուգնթաց, տարեցտարի գերակշռում են հեռահար եղանակով տրամադրվող և վիրտուալ /առցանց/ ծառայությունները: Համապատասխան հնարավորությունների առկայության դեպքում այդ ծառայություններից օգտվելու համար քաղաքացիներին անհրաժեշտ չի լինի այցելել քաղաքապետարաններ կամ քաղաքացիների սպասարկման գրասենյակներ: Այդուհանդերձ ՏԻՄ-երը պետք է առաջնորդվեն քաղաքացիների հետ փոխգործակցելու և նրանց ծառայություններ տրամադրելու հիմնական սկզբունքներով. Քաղաքացին պետք է ունենա իրավունք` ընտրելու ՏԻՄ-երի հետ փոխգործակցելու իր համար հարմար եղանակ (այցելելով քաղաքապետարան, դիմելով գրավոր, հեռախոսով, էլեկտրոնային փոստի կամ Վեբ կայքի միջոցով): Քաղաքացիների այս իրավունքը իրականացնելու համար համայնքում պետք է ձևավորվի «Միասնական տեղեկատվական միջավայր /տարածք/»: Այն կարող է ապահովվել ժամանակակից տեղեկատվական հաղորդակցական տեխնոլոգիաների կիրառմամբ: ՏԻՄ-երը պետք է արդյունավետորեն կիրառեն կառավարման միասնական տեղեկատվական համակարգեր` ծառայությունների մատուցման հետ կապված գործառույթները ինքնաշխատ դարձնելու /ավտոմատացնելու/, ինչպես նաև անհրաժեշտ տեղեկատվությունը, ծառայությունները քաղաքացիներին համացանցի և էլեկտրոնային կապի տարբեր միջոցներով հասանելի դարձնելու համար: 

Համայնքյաին կառավարման տեղեկատվական համակարգի արդյունավետ կիրառումը լավ հնարավորություններ է ընձեռնում միասնական տեղեկատվական տարածություն ձևավորման, բարձրորակ ծառայությունների մատուցման և քաղաքացիների հետ արդյունավետ փոխգործակցության ապահովման համար:

ՀՀ միջազգային տնտեսական ինտեգրման եւ բարեփոխումների նախարարություն
Առաջարկություն չկա:

ՀՀ գյուղատնտեսության նախարարություն

ԲԿԳ նախաձեռնությամբ իրականացվող 2-րդ ամենամյա «Բաց կառավարման մրցանակաբաշխությանը» Հայաստանի Հանրապետության կողմից ներկայացվելիք հայտի վերաբերյալ ՀՀ գյուղատնտեսության նախարարությունն առաջարկություններ չունի: 

ՀՀ քաղաքաշինության նախարարություն

Հանրային ծառայությունների բարելավման ոլորտում «Բաց կառավարման մրցանակաբաշխությանը» ՀՀ հայտեր  ներկայացնելու վերաբերյալ ՀՀ քաղաքաշինության նախարարությունն առաջարկություններ չունի: 


ՀՀ ֆինանսների նախարարություն
«Բաց կառավարման գործընկերություն» նախաձեռնությամբ մեկնարկվող 2-րդ ամենամյա Բաց կառավարման մրցանակաբաշխությանը հայտի  ներկայացման, ինչպես նաև տեղեկատվություն տրամադրելու վերաբերյալ առաջարկություններ չունենք:
ՀՀ բնապահպանության նախարարություն
ՀՀ բնապահպանության նախարարության հանրային ծառայությունների  բարելավման ոլորտում  իրականացրած  աշխատանքների և ծրագրերի վերաբերյալ հայտնում եմ, որ ՀՀ բնապահպանության նախարարությունում դեռևս մշակման փուլում են էլեկտրոնային կառավարման միասնական համակարգերը, որոնք  թույլ կտան իրավաբանական և ֆիզիկական անձանց  առցանց դիմել և ստանալ ջրի օգտագործման և օդում սահմանային թույլատրելի արտանետումների թույլտվություններ: 
ԷԿԵՆԳ

1. Անձի նույնականացման Կառավարում
Էլեկտրոնային Նույնականացման Համակարգը Հայաստանում ներդրվել է 2012թ. հուլիսի 1-ին: Համակարգը ծառայում է որպես անձի ապահով նույնականացում թե’ առցանց, թե’ ցանցից դուրս տարբերակներում` G2C (Կառավարության և քաղաքացիների միջև) և G2B (Կառավարության և մասնավոր ձեռնարկությունների միջև) ավելի արդյունավետ համագործակցությամբ: Նպատակն է.
· Տրամադրել ՀՀ քաղաքացիներին նոր, բարձր անվտանգություն ունեցող փաստաթղթեր: 

· Վերհանել ազգային անվտանգության, սահմանակետում վերահսկողության, անձնական տվյալների կեղծման հարցերը: 

· Դյուրացնել վիզայի ռեժիմը,

· Ստեղծել անվտանգ ենթակառուցվածք, որը կօժանդակի Էլեկտրոնային Կառավարման ծառայություններին և կնպաստի Էլեկտրոնային Հասարակության զարգացմանը Հայաստանում:

ՀՀ-ում արդեն իսկ թողարկվել են շուրջ 500.000 նույնականացման քարտեր և 100.000 կենսաչափական անձնագրեր:
2. Հավաստագրման Կենտրոն

Հայաստանում Հավաստագրման Կենտրոնի աշխատանքը մեկնարկել է 2013թ. հոկտեմբերի 28-ին: Այս համակարգի ներդրման արդյունքում բնակչությանը տրամադրվող մի շարք էլեկտրոնային ծառայությունների թիվն էապես աճել է, քանի որ էլեկտրոնային միջավայրի զարգացման նախապայմանը անձանց անվտանգ նույնականացումն է: Հավաստագրման կենտրոնը կառավարում է հավաստագրերի կենսացիկլը` ներառյալ գեներացումը, չեղարկումը, ժամկետի լրացումն ու թարմացումը:

Հավաստագրման Կենտրոնը թողարկել է ավելի քան 900,000 հավաստագիր և ունի շուրջ 80,000 ակտիվ բաժանորդ: Ներկայումս էլեկտրոնային ստորագրության միջոցով բազմաթիվ ծառայություններ են տրամադրվում համակարգերի միջոցով մի շարք պետական մարմիններին, մասնավորապես.

· Հարկային Տեսչություն, Ֆինանսների Նախարարություն

· Կադաստրի էլեկտրոնային համակարգ

· Բիզնես ռեգիստրի էլեկտրոնային համակարգ

· Կենսաթոշակային էլեկտրոնային համակարգ

· Լիցենզիաների հայտերի ներկայացման համակարգ

· Էլեկտրոնային փաստաթղթերի շրջանառության (Mullberry) համակարգ

· Հանրային առցանց ծանուցում (azdarar.am)
3. Էլեկտրոնային Առողջապահական համակարգ (eHealth) 

Էլեկտրոնային առողջապահությունը հանդիսանում է 21-րդ դարի առողջապահական ոլորտի արդյունավետ գործունեության կարևորագույն հիմքը: Էլ-Առողջապահությունը Հայաստանում, ինչպես նաև ամբողջ աշխարհում, նպատակաուղղված է զարգացնել առողջապահական համակարգը` բարելավելով վերջինիս որակը, հասանելիությունը և արդյունավետությունը տեղեկատվական համակարգերի միջոցով: ՀՀ-ում առողջապահության ոլորտում միասնական տեղեկատվական համակարգի ներդրմումը նախատեսում է առողջապահության համակարգի համապարփակ բարեփոխում՝ տեղեկատվական և հեռահաղորդակցության ժամանակակից տեխնոլոգիաների ներդրման միջոցով, ինչը հնրավորություն կտա հասարակությանը մատուցել բարձրորակ, անվտանգ, հասանելի և մատչելի բժշկական ծառայություններ:

ՀՀ-ում առողջապահության ոլորտում միասնական տեղեկատվական համակարգի ներդրմումը կխթանի Հայաստանում էլեկտորնային հասարակության ձևավորմանը: Այն կնպաստի Հայաստանում տեղեկաատվության փոխանցման, բիզնես գործընթացների և հաղորդակցության ավտոմատացմանը, ինչը հանդիսանում է բուժհաստատությունների ֆիանանսական արդյունավետության, թափանցիկության և գործընթացների օպտիմալացման նախապայման:

Համակարգի ներդրումը հասարակության լայն շերտերին բարձրորակ բուժծառայությունների հավասար հասանելիություն կտա: Այն զգալիորեն կկրճատի պետության և բուժհաստատությունների ծախսերը, կբարձրացնի ֆինանսական միջոցների կառավարման արդյունավետությունը, ինչն էլ իր հերթին առողջապահական ծառայությունները հասարակության համար կդարձնի ավելի մատչելի: Համակարգը կնպաստի կանխարգելիչ և վաղ փուլի ախտորոշումներին, որը հնարավորություն կտա բարձրացնել հանրության առողջության մակարդակը և պայքարել համաճարակների դեմ: ՀՀ-ում առողջապահության ոլորտում միասնական տեղեկատվական համակարգը կլուծի ևս մեկ կարևոր խնդիր՝ գյուղական համայնքներում բարձրորակ բուժծառայությունների պակաս: Հեռաբժշկության համակարգի միջոցով բարձրորակ առողջապահական ծառայությունները հասանելի կդառնան երկրի հեղավոր համայնքներում:

Համակարգի ներդրման շնորհիվ Հայաստանի առողջապահության ոլորտի մասնագետները հեռահաղորդակցության ժամանակակից միջոցների շնորհիվ հնարավորություն կստանան կապ հաստատել և նորարարական փորձի փոխանակում իրականցնել միջազգային առաջատար առողջապահական կազմակերպությունների հետ:

Նպատակ ունենալով բարելավել հանրային առողջապահության ոլորտը և բարձրացնել բաժշկական ծառայություններից բնակչության բավարարվածության աստիճանը, համակարգի ներդրման հիմնական նպատակներն են

· Բժշկական ծառայությունների որակի և արդյունավետության բարձրացում
· Ադմինիստրատիվ աշխատանքների կրճատում

· Բոլոր շահառուներին մոնիտորինգի և որոշում կայացնելու համար անհրաժեշտ տեղեկատվության տրամադրում

· Առողջապահության համակարգի թափանցիկության ապահովում

· Նոր տիպի բժշկական ծառայությունների ստեղծում

· Հանրության բավարարվածության մակարդակի բարձրացում

Համակարգի ներդրման շնորհիվ շահառուների երեք հիմնական խմբերը կստանան հետևյալ առավելությունները   

Քաղաքացիներ: 

· Առողջապահական ծառայությունների ավելի բարձր որակ

· Պացիենտների անվտանգության մակարդակի բարձրացում՝ ախտորոշիչ և բուժական սխալների նվազեցման և գործընթացների մոնիտորինգի միջոցով

· Բուժծառայություններից օգտվելու հարմարավետության բարձրացում, համակարգում էլեկտրոնային տարբերակով հաղորդակցվելու հնարավորություն

· Ժամանակի և ծախսերի կրճատում

· Բուժծառայություններից օգտվելուց բավարարվածության բարձրացում 

Կառավարություն:

· Առողջապահության որակի բարձրացում

· Առողջապահության համակարգի թափանցիկության ապահովում 

· Բարելավված վիճակագրություն և քաղաքականության մշակման արդյունավետություն

· Կրկնակի և կեղծ բուժումների, սխալ ախտորոշումների և նշանակումների բացառում 

Առողջապահական ծառայությունների մատակարարներ:

· Բարձր տեխնոլոգիաների շնորհիվ արդյունավետության բարձրացում

· Ադմինիստրատիվ ծախսերի կրճատում 

· Որոշումների կայացման համար անհրաժեշտ տեղեկատվության հասանելիություն 

· Կլինիկական ռիսկերի և սխալների նվազեցում 

· Նշանակումների բարելավում

4. Նախատեսվող ծրագրեր

Հանրային հատվածը տնօրինում և ներկայացնում է պետության հանրային տվյալների մեծ մասը: Բաց կառավարության ծրագրի շրջանակներում պետական մարմինները կհամագործակցեն ձեռնարկությունների, քաղաքացիական հասարակության և ՏՏ մասնավոր կազմակերպությունների հետ՝ հանրային տվյալները «համեմելով» նոր տեխնոլոգիաներով և նորարարական ծրագրերով: Դա կբարելավի հանրային ծառայությունների որակը և կխրախուսի քաղաքացիների մասնակցությունը որոշումների կայացման գործընթացում և կառավարման արդյունավետության հարցում: 

Հանրային հատվածի տվյալների վերստին օգտագործումը կապահովվի օրենսդրական դաշտի միջոցով, որի միջոցով հաշվի կառնվեն քաղաքացիների այնպիսի հիմնական իրավունքները, ինչպիսիք են՝ տեղեկատվության հասանելիության, անձնական տվյալների գաղտնիության և պաշտպանության իրավունքները, որոնք կհամապատասխանեն հանրային տվյալների վերաբերյալ միջազգային լավագույն չափանիշներին:  

Բաց կառավարություն ծրագիրը կներառի նոր հաղորդակցական տեխնոլոգիաներ և սոցիալական ցանցեր (սոցիալական մեդիաներ)՝ քաղ. ծառայողների տրամադրված ծառայության թափանցիկությանը նպաստելու համար: Ներկայումս, սոցիալական ցանցերը տեղեկատվության տարածման կարևոր միջոցներ են դառնում: Հաշվի առնելով այնպիսի նոր տեխնոլոգիաներ, ինչպիսիք են՝ սոցիալական ցանցերն օգտագործող անձանց ավելացող թվաքանակը՝ հանրային հատվածը կարող է օգուտ քաղել նրանցից և մատուցել որակյալ ծառայություններ, նպաստել նորարարությանը կառավարության կողմից որոշումներ կայացնելիս, միջոցառումների վերաբերյալ տեղեկատվություն տարածել և կառավարման գործընթացում ընդգրկել քաղաքացիների առաջարկությունները: 

Քաղաքացիների ու ձեռնարկությունների համար հանրային ծառայությունների թվայնացման, կառավարության եզակի պորտալի մշակման ու իրականացման, ընդհանուր տեխնոլոգիական պլատֆորմի, փոխգործելիության շրջանակի, ՏՏ ոլորտում կարողությունների ձևավորմանն ուղղված միջոցառումների միջոցով կառավարությունը նպատակ ունի հասնելու հետևյալ արդյունքներին՝  

ա) պետական գերատեսչությունների ու քաղաքացիների, ձեռնարկությունների և այլ հանրային հաստատությունների միջև հաղորդակցման ակտիվացում և օպտիմալացում, 

բ)
պետական մարմինների կողմից և միջինստիտուցիոնալ մակարդակում փաստաթղթային ու տեղեկատվական հոսքերի օպտիմալացում և վարչարարական ընթացակարգերի նվազեցում,  

գ)
պետական մարմիններում կոռուպցիայի դեմ աստիճանական պայքար, 

դ)
այն շահառուների վերաբերյալ քաղաքացիական ծառայողների մտածողության և վերաբերմունքի փոփոխություն, որոնց նրանք ծառայություններ են մատուցում (նորարարություններին ու տեխնոլոգիաներին պատրաստ լինելը, բարեհամբույր, ազնիվ և արձագանքող լինելը և այլն), 

ե)
տեղեկատվության ու հանրային ծառայություններին հասանելիության ապահովում, 

զ)
պետական մարմինների թափանցիկության մակարդակի բարձրացում և կառավարման գործընթացում քաղաքացիների մասնակցության խրախուսում, 

է)
պետական մարմիններում ֆինանսական, նյութական և մարդկային ռեսուրսների ավելի արդյունավետ կառավարում, 

ը)
պետական մարմիններում մարդկային պոտենցիալի որակի բարելավում և ՏՏ կառավարելու ու կիրառելու համար անձնակազմի կարողությունների համախմբում, 

թ)
ՏՀՏ ընկերություններ համար հարմար մրցունակ դաշտի ստեղծում, 

ժ)
հասարակությունում համագործակցության մակարդակի բարելավում՝ թե՛ պետություն–քաղաքացի. և թե՛ պետական–մասնավոր հատված գործընկերության մակարդակներում:

Առաջիկայում նախատեսվող ծրագրերից անհրաժեշտ ենք համարում առանձնացնել հետևյալ կարևորագուևյն ծրագրերը.

· E-Citizen պորտալի լիակատար շահագործում, որը իր մեջ պետք է պարունակի քաղաքացիների, իրավաբանական անձանց և պետական մարմինների պաշտոնական էլեկտրոնային փոստի ծառայության գործարկումը: Ծառայությունը նախատեսվում է գործարկել 2015թ. ընթացքում;

· Mobile-ID ծառայության գործարկում, ինչը էապես հարմարավետ կդարձնի ֆիզիկական անձանց ապահով նույնականացման գործընթացը առցանց գործառնություններ և գործարքներ կատարելիս: Որպես անձի նույնականացման հիմնական գործիք տվյալ պարագայում կիրառվելու է անձին պատկանող հեռախոսը, որի միջոցով պաշտպանված սերտիֆիկատների փոխանակման արդյունքում հավաստագրման կենտրոնը էլեկտրոնային ծառայություններ մատուցող կողմերին հավաստելու է տվյալ անձի ինքնությունը: Ներկայումս ընթանում են բանակցություններ հեռախոսային օպերատորների և տեխնոլոգիական լուծումների փաթեթը ներդնող ընկերության հետ: Ծրագիրը նախատեսվում է գործարկել 2015թ. ընթացքում:  

ՀՀ ԿԱ պետական գույքի կառավարման վարչություն
2014 թվականի ընթացքում գործարկվել է ՀՀ կառավարությանն առընթեր պետական գույքի  կառավարման վարչության պաշտոնական նոր կայք-էջը (www.spm.am), որի նախագծման ընթացքում հաշվի  են առնվել տեղեկատվության   ազատության և հրապարակայնության ապահովմանն առնչվող խնդիրները, հանրային ծառայությունների մատուցման ոլորտում իրականացված բարեփոխումները նպատակաուղղված են համակարգի արդյունավետության, թափանցիկության, արագ արձագանքի և հաշվետվողականության բարելավմանը:


ՀՀ ԿԱ քաղաքացիական ավիացիայի գլխավոր վարչություն
Հայաստանի Հանրապետության կառավարությանն առընթեր քաղաքացիական ավիացիայի գլխավոր վարչությունը (այսուհետ՝ Գլխավոր վարչություն) ապահովում է բացառապես քաղաքացիական ավիացիայի ոլորտում գործող տնտեսվարող սուբյեկտների և ավիացիոն մասնագետների գործունեության, ուղևորային և բեռնափոխադրումների իրականացման լիարժեք և ամբողջական կանոնակարգումը: 

Ապահովելով ոլորտը կարգավորող իրավական ակտերի լիարժեք հանրային հասանելիությունը՝ Գլխավոր վարչությունն իր կանոնադրությամբ ամրագրված խնդիրներն ու գործառույթներն իրականացնում է տվյալ ոլորտում գործող տնտեսվարող սուբյեկտների և ավիացիոն մասնագետների համար առավել թափանցիկ և դյուրին ընթացակարգերով՝ միաժամանակ բավարարելով Քաղաքացիական ավիացիայի միջազգային կազմակերպության բոլոր պահանջները:  


ՀՀ ԿԱ անշարժ գույքի կադաստրի պետական կոմիտե
ՀՀ անշարժ գույքի պետական միասնական կադաստրի համակարգի հիմնադրումից ի վեր բավականին լուրջ և ծավալուն աշխատանքներ են իրականացվում համակարգի կայացման և զարգացման ուղղությամբ: 

Կադաստրի համակարգի հետագա զարգացման նպատակով 2012 թվականից ներդրվեց մեկ միասնական բազայում անշարժ գույքի նկատմամբ իրավունքների գրանցման և տեղեկատվության տրամադրման էլեկտրոնային համակարգ: 
Բացի համակարգի կողմից իրականացվող գործառույթների ավտոմատացման համակարգերի ստեղծումից, արդիական խնդիր էր հանդիսանում համակարգի ծառայություններից օգտվողներին մատուցվող ծառայությունների սպասարկման որակի բարձրացումը: Այդ առումով վերացվեց անշարժ գույքի հետ կապված գործառույթների իրականացման  դիմումները ըստ անշարժ գույքի գտնվելու վայրի ներկայացման պահանջը, ինչպես նաև համակարգի ծառայություններից օգտվողների սպասարկման նպատակով ստեղծվեցին հատուկ մասնագիտացված կառույցներ՝ սպասարկման գրասենյակներ: Վերջիններս նպաստեցին սպասարկման որակի բարձրացմանը` բացառելով դիմողների և բուն գործառույթներն իրականացնող պաշտոնատար անձանց անմիջական շփման հնարավորությունը, քանի որ սպասարկման գրասենյակները թե տեղակայման վայրով, և թե ենթակայությամբ առանձնացված են իրավունքի պետական գրանցում և տեղեկատվության տրամադրում իրականացնող տարածքային մարմիններից: Այս ամենի արդյունքում այժմ դիմողները հնարավորություն ունեն կադաստրի պետական կոմիտեի կողմից իրականացվող գործառույթների համար դիմումները ներկայացնել և փաստաթղթերը ստանալ իրենց ընտրությամբ կոմիտեի աշխատակազմի ցանկացած սպասարկման գրասենյակում, իսկ 2015 թվականի հունվարից սկսած, քաղաքացիներին որպես այլընտրանք՝ նաև հանրապետությունում առկա նոտարական գրասենյակներում, որի արդյունքում նոտարներին հնարավորություն տրվեց կադաստրի համակարգից էլեկտրոնային կապի միջոցով ստանալ քաղաքացուն հետաքրքրող անշարժ գույքի միավորի վերաբերյալ միասնական տեղեկատվություն, գործարքից հետո իրավունքների պետական գրանցման համար դիմում մուտքագրել կադաստրի համակարգ, ստանալ ու դիմողին տրամադրել անշարժ գույքի նկատմամբ իրավունքների պետական գրանցման վկայականը:     

2014 թվականի հունվարից սպասարկման գրասենյակներում վերացվեց դիմողի կողմից դիմումը պարտադիր գրելու պահանջը: Այժմ քաղաքացիների ցանկությամբ նրանց կողմից ներկայացված փաստաթղթերի ու պատվիրված ծառայության արդյունքում էլեկտրոնային համակարգի միջոցով ձևավորվում է համապատասխան դիմումը, որն էլ միայն ստորագրվում է քաղաքացու կողմից:

Համակարգի ծառայություններից օգտվողների  համար, կրկին որպես այլընտրանք, հնարավորություն ընձեռվեց առանց կադաստր վարող մարմին անձամբ ներկայանալու օգտվելու կադաստրի ծառայություններից: Այժմ էլեկտրոնային թվային ստորագրություն ունեցող անձինք հնարավորություն ունեն առցանց (կադաստրի պետական կոմիտեի պաշտոնական կայք-էջի միջոցով) ներկայացնել իրավունքների պետական գրանցման և տեղեկատվության տրամադրման դիմումներ և դիմումներին կից փաստաթղթեր:

Սպասարկման որակի բարձրացմանն է ուղղված նաև այն, որ համակարգի գործառույթներից օգտվելու համար դիմում ներկայացրած քաղաքացիներին տրամադրվում է դիմումի մուտքագրման համար (բանալի), որի օգնությամբ քաղաքացիները հնարավորություն ունեն կադաստրի պետական կոմիտեի պաշտոնական կայք-էջի և ավտոմատ հեռախոսահամարի միջոցով հետևել իրենց դիմումների ընթացքին: 

Համակարգի բարեփոխումներին միտված նախաձեռնություններից է նաև անշարժ գույքի չափագրման, քարտեզագրության, գեոդեզիայի և հողաշինարարության գործառույթի ամբողջությամբ մասնավորեցումը, որի արդյունքում անշարժ գույքի չափագրման աշխատանքներն իրականացվում են բացառապես մասնավոր հատվածի կողմից՝ քաղաքացիներին ապահովելով ընտրության իրավունք: Շուկայում ձևավորվող չափագրման գների նկատմամբ զսպող ազդեցություն ապահովելու համար կոմիտեի կողմից Երևան քաղաքում, բոլոր մարզկենտրոններում ու խոշոր համայնքներում ապահովվել է տվյալ գոռծառույթն իրականացնելու իրավասություն ունեցող կոմիտեի ենթակայության «Գեոդեզիա և քարտեզագրություն» ՊՈԱԿ-ի կողմից աշխատանքների առավել մատչելի, կայուն գներով իրականացումը: 

Վերոնշյալ միջոցառման արդյունքում հնարավոր եղավ օպտիմալացնել կադաստրի պետական կոմիտեի աշխատակազմի տարածքային ստորաբաժանումների քանակը, ինչպես նաև բացառել  կադաստրի համակարգի պաշտոնատար անձանց և կադաստրի ծառայություններից օգտվող քաղաքացիների անմիջական շփման անհրաժեշտությունը, ինչը անխուսափելի էր կադաստր վարող մարմնի աշխատակիցների կողմից անշարժ գույքի չափագրման աշխատանքներ իրականացնելու պարագայում, որն էլ իր հերթին բերեց կոռուպցիոն ռիսկերի նվազեցման:

Էապես ունիֆիկացվել են պետական գրանցման և տեղեկատվության տրամադրման ծառայությունների մատուցման համար գանձվող վճարները և եթե նախկինում գանձվող վճարների չափը կախված էր անշարժ գույքի մակերեսից, դրա տեղակայման վայրից, նպատակային նշանակությունից և օգտագործման նպատակից, ապա 2012 թվականի հունվարից կիրառվում են նոր վճարներ, որոնք դիմողների համար շատ ավելի պարզ և ընկալելի են դարձրել վճարների գանձման գործառույթը՝ պահպանելով նախկինում գործող բոլոր արտոնությունները: Վճարների գանձման մասով ևս քաղաքացիներին տրվել է ընտրության իրավունք; Նրանք վճարումները կարող են իրականացնել ոչ միայն բանկերում, այլ նաև սպասարկման գրասենյակներում տեղադրված վճարման ավտոմատ համակարգերի միջոցով:

Համակարգում ընթացող բարեփոխումների իրականացման ընթացքում սկզբունքորեն նոր մոտեցում ձևավորվեց նաև անշարժ գույքի նկատմամբ գործարքների իրավական ձևակերպման հետ կապված իրավահարաբերությունների կարգավորման ոլորտում: Խոսքը մասնավորապես վերաբերվում է ստորագրությունների իսկության ճանաչմամբ անշարժ գույքի գործարքների կնքման ինստիտուտի ներդրմանը, որը էապես պարզեցրեց անշարժ գույքի գործարքների կնքման ընթացակարգերը, նվազեցրեց այդ ընթացակարգերի ժամկետներն ու ծախսատարությունը: Սա նշանակում է, որ անշարժ գույքի գործարք կնքելու համար կողմերը կարող են կադաստրի պետական կոմիտեի աշխատակազմի ցանկացած սպասարկման գրասենյակում՝ անկախ գույքի գտնվելու վայրից, ՀՀ կառավարության սահմանած օրինակելի պայմանագրերին համապատասխանող գործարքի փաստաթուղթը ստորագրել և այն հանձնել պետական գրանցման: Ընդ որում՝ ստորագրությունների իսկության ճանաչմամբ անշարժ գույքի գործարքների կնքման համար վճարներ նախատեսված չեն: Արդյունքում անշարժ գույքի գործարքի կնքումն ու գործարքից ծագող իրավունքների պետական գրանցումը հնարավոր է իրականացնել ընդամենը մեկ ատյան ներկայանալով:

 Համակարգում իրականացված համալիր, արմատական բարեփոխումների արդյունքում 2012 թվականից Երևան քաղաքում գործում էին թվով հինգ սպասարկման գրասենյակներ: Սակայն մի շարք վերլուծություների, սպասարկման որակի բարելավման, բնակիչների և աշխատակիցների համար առավել հարմարավետ պայմաններ ապահովելու նպատակով  Երևան քաղաքի «Կենտրոն», «Էրեբունի» և «Նոր Նորք» սպասարկման գրասենյակների միավորման հիման վրա 2014թ. հոկտեմբեր ամսից արդեն նոր հասցեում սկսեց գործել «Կենտրոն» սպասարկման գրասենյակը: 

Ինչպես նորաբաց «Կենտրոն»  սպասարկման գրասենյակում, այնպես էլ մնացած սպասարկման գրասենյակներում զոհված ազաատամարտիկների ընտանիքների անդամներին, հայրենական մեծ պատերազմի, ղարաբաղյան ազատամարտի մասնակիցներին, հաշմանդամներին, ինչպես նաև օրենսդրությամբ նրանց հավասարված անձանց սպասարկումն իրականացվում է արտահերթ: Հաշմանդամ անձանց ազատ ու հարմարավետ տեղաշարժն ապահովելու համար կառուցվել են թեքահարթակներ: 2014 թ.-ից կադաստրի համակարգի սպասարկման գրասենյակների աշխատակիցների համար սահմանվեց մեկ միասնական աշխատանքային հանդերձանք:

Համակարգի գործառույթների առանձնահատկություններից ելնելով՝ սեփական կադրային ռեզերվ ապահովելու և աշխատակիցների վերապատրաստում իրականացնելու համար բացվել է «Ուսումնամեթոդական կենտրոն» ՊՈԱԿ, որտեղ,  ծառայությունների մատուցման սպասարկման որակի էլ ավելի  բարձրացման նպատակով, նախատեսվում է սպասարկման գրասենյակների աշխատակիցների հետ անցակացնել ուսումնական դասընթացներ և վարժանքներ:

Արմատական բարեփոխումների արդյունքում առավել կարևորվեց կադաստրային տվյալների միասնական էլեկտրոնային արխիվի նշանակությունը, որը կարող է ծառայել որպես ոչ միայն փաստաթղթերի պահպանման, այլ նաև տեղեկատվության տրամադրման բավականին արդյունավետ գործիք: Այն հնարավորություն կտա պետական մարմիններին սահմանված ձևաչափով ինքնուրույն համակարգից ելքագրել անհրաժեշտ տեղեկատվությունը: Նույնը վերաբերում է նաև կադաստրի պետական կոմիտեի կողմից այլ մարմինների ռեեստրների տեղեկություններից օգտվելուն: Համակարգում հաճախ են մուտքագրվում կադաստրային գործի նյութերին ծանոթանալու կամ գործերից որոշակի փաստաթղթերի պատճենը տրամադրելու խնդրանքով դիմումներ: Էլեկտրոնային կապի միջոցով էլեկտրոնային արխիվի նյութերի հասանելիության ապահովումը հնարավորություն կտա նման բովանդակությամբ դիմումների մի մասի դեպքում խուսափել թղթային գործավարությունից, ինչպես նաև արտաքին օգտվողներին հնարավորություն կընձեռի անհրաժեշտ տեղեկատվությունը  փաստաթղթերի պատճեների տեսքով ստանալ բավականին արագ և առանց տարածքային մարմին անձամբ այցելելու անհրաժեշտության: 

ՀՀ ԳՆ սննդամթերքի անվտանգության պետական ծառայություն
Ծառայության կողմից 2013 թվականին մշակվել է սննդամթերքի Հանրային ծառայությունների բարելավման ոլորտում ՀՀ ԳՆ սննդամթերքի անվտանգության պետական ծառայությունը (այսուհետ՝ Ծառայություն) վերանայել է սննդամթերքի ներմուծման գործող կարգը և մեթոդաբանությունը, որի նպատակն էր ներմուծման գործընթացում ներգրավված կողմերի թափանցիկ գործունեության, ավելորդ վարչարարության, ռիսկերի նվազեցման կամ բացառման ապահովումը և գործարար միջավայրի գործունեության պարզեցման միջոցով նրա խթանումը: Այդ ուղղությամբ ռիսկայնության հիման վրա ներմուծման հսկողության մեթոդաբանությունը, որը կարգավորում է սննդամթերքի հետ շփվող նյութերի և սննդային ու կենսաբանական ակտիվ հավելումների ռիսկայնությունը որոշող չափանիշների ընդհանուր նկարագիրը և գնահատված ռիսկերի հիման վրա վերահսկողության համակարգի մեթոդաբանության հետ կապված հարաբերությունները: Նշված մեթոդաբանությունը հաստատվել է ՀՀ կառավարության 2013 թվականի փետրվարի 21-ի N 218-Ն որոշումով, ինչը թույլ է տալիս թափանցիկ և ներմուծող տնտեսավարող սուբյեկտների համար ընկալելի և խաղի հստակ կանոններով սահմանային վերահսկողության ընթացքում ապահովել ներմուծվող բեռի վտանգների կանխումն ու նվազեցումը և սահմանային անցման կետերում հսկողության համապատասխան տեսակի ընտրությունը՝ բեռի տեսակի, տնտեսավարողի գործունեության և նրա ռիսկերի հիման վրա: 
ՀՀ ազգային անվտանգության ծառայություն
Առաջարկություն չկա:

ԱՅԼ ՏՀ…





	


	











ԱՅԼ ՏԵՂԵԿԱՏՎԱԿԱՆ  ՀԱՄԱԿԱՐԳԵՐԻ ՀԵՏ  ՀԱՄԱԿՑՄԱՆ ՄՈԴՈՒԼՆԵՐ





Mulberry, այլ էլ.փաստ. համակարգ





ԿարգիԲերեք (www.kargibereq.am)























ՀԿՏՀ կառավարման, վերականգնման և անվտանգության ապահովման ենթահամակարգեր





Համայնքային�գույքի �կառավարում





Համայնքային �բյուջեի �կառավարում





Էլէկտրոնային փաստաթղթա-�շրջանառություն





Համայնքի բնակչության 


հաշվառում 





Կազմակերպու-�թյունների�ռեգիստր





Համայնքի ավա-գանու գործառույթ-ների կառավարում





Մարդկային�ռեսուրսների �կառավարում





Համայնքի ղեկավարի գործառույթների կառավարում





Տեղական տուրքերի �և վճարների կառավարում 





Աշխատակազմի �գործառույթների�կառավարում





Վերլուծություններ,�Ժողովրդագրություն





Առցանց �ծառայությունների


տրամադրում





Թեմատիկ քննարկումների


կազմակերպում





Քաղաքացիների կարծիքների


ուսումնասիրում





Ծառայությունների


ընթացակարգերի


կառավարում





Համայնքային �խնդիրների �կառավարում








� ՀՀ տարածքային կառավարման նախարարություն, «ՏՀԶՎԿ» ՀԿ, Համայնքային կառավարման տեղեկատվական համակարգ: Օգտագործողի ձեռնարկ:- Եր., «Էլ Իքս Փրոդաքշն», 2010, 428 Էջ





36

[image: image3.jpg]Fuwg
Jurwywpdwu

gnpoépuytpnipyniu
2U3UUSUL




